
Hamabost urte 
festarik festa

Editoriala

Iritsi da. Esku artean daukazu Aiaraldea Jaietan 
aldizkariaren zenbaki berria. Gauza bakarra esan nahi du 
horrek: apogeoan dira gure auzo eta herrietako jaiak. Festaz 
eta dibertimenduz beteriko asteak ditugu aurretik, eta egunok 
ahalik eta gehien zukutu ditzagun Aiaraldeko ospakizunen gida 
xehea bildu dugu aldizkariko 116 orrietan barrena.

Herrigintzaren eta auzolanaren fruitu dira jaiak. 
Komunitatearen elkargune. Garena ospatzeko unea. Eta aurten 
badugu zer ospatu: Aiaraldea Komunikabideak hamabost 
urte bete ditu. Hobekien egiten dakiguna egiten disfrutatuko 
dugu urtebetetzeaz, eskualdeko egunerokotasuna kontatzen, 
euskaratik eta euskaraz. Adinez gora joanagatik ere, betiko 

freskotasunarekin murgilduko gara Aiaraldeako kazetariok 
auzo eta herrietako jaien olatuan. Kalejira, herri bazkari edota 
kontzertuetan ikusiko dugu elkar, kamera eskutan. Ohikoan 
bezala, Aiaraldea.eus atarian artikulu, elkarrizketa, argazki, 
bideo zein zuzeneko emisio berezien bidez emango dugu 
eskualdeko kaleetako jai-giroaren berri.

Kameraren bestaldean zaudeten guztioi jai ederrak 
opa dizkizuegu. Probestu udako egun luze hauek 
euskaraz harremantzeko, aldamenekoa zaintzeko, tokikoa 
kontsumitzeko, herriko sortzaile gazteak hauspotzeko edota 
hankaz gora jartzen ari den munduko injustizien aurkako 
aldarria plazaratzeko. Gozatu jaiez eta gozatu bizitzaz!

Argitaratzailea: Aiaraldea Koop. Elkartea    Tirada: 6.000 ale
Lege gordailua: BI-1230-2013    Erredakzioa eta maketazioa: Aiaraldea 
Komunikabidea    Azala: Eider Garcia Gomez    Prezioa: Doan
Posta elektronikoa: erredakzioa@aiaraldea.eus
Publizitatea: publizitatea@aiaraldea.eus
Telefonoa: 946 568 554    Webgunea: www.aiaraldea.eus 
Helbidea: Errotari kalea, 4-8 pabilioia, Laudio 01400 
Oharra: Aiaraldea Komunikabideak ez du bere gain hartzen elkarrizketetan 
adierazitakoaren gaineko erantzukizuna.

Uda beteko jaien txanpan sartu gara 
Aiaraldean, baina gurean urtarrilean 
hasi ziren lehen festak, herririk herri, 

gure plazak hartzen. Herrigintzatik antolatuta, 
auzolanean sarritan, herritarren konpromisoa eta 
lanari esker biziko ditugu harremanetarako eta 
gozamenerako espazioa diren jaiak. Zain ditzagun, 
beraz, gure herriek gordetzen duten ehun hori. 

Jaiegun ugari ditugu aurretik, usadio 
zaharrak eta garaikideak uztartuko dituztenak, 
ehunka ekitaldi ezberdin proposatu eta jaietako 
ezinbesteko osagai den musika estilo ugariren 
eszenatoki izango direnak. Balia ditzagun 

aukera horiek elkarrekin gozatzeko eta une oro 
errespetuzko harremanak izateko.

Dantza egin, kantari ibili edo zerura begira 
irri eginez... izugarri gozoagoak izango dira jaiak 
guztientzako badira jai, etxeko lanak eta zaintzaren 
ardurak era justuan banatuz. A! Ez ahaztu euskara 
etxean, zapia lepora eraman nola harekin jantzi 
mihia, eta maitatu, kantatu... edota beste kanta 
bat eskatu.    

Gozamenerako egun polit horietan ezin dugu 
ahaztu, bestalde, Palestinako herriak bizi duen 
egoera, eman diezaiogun gure ahotsa genozidioa 
amaitzeko aldarriari.

Pruden Otegi 
Etxebarria
AIARAKO ALKATEA

Jaiak guztientzat 
izan daitezela jai

Aiarako 
herrietako
jaiak

Babestutako 
edukia

“Jaietako dama izan nahi 
nuen, baina lotsa ematen 
zidan. Aurten lagunek 
bultzatu naute”
JULENE URKIJO Luiaondoko aurtengo jaietako dama da eta, gainera, Sakana kuadrilla berriko 
sortzaileen artean dago.

Aurten zu zara jaietako dama, ezta? 
Bai, sorpresa pixka bat sortarazi dit, 

baina botazioan atera nintzen eta aurrera 
egingo dut. 

Zergatik uste duzu egokitu zaizula 
zuri dama izatea? 

Hainbat urtetan gogoa izan dut dama 
izateko, baina gero lotsa handia ematen 
zidan. Aurten lagunek bultzatu naute eta 
izena eman nuen hautagai gisa.

Uste dut hautatu nautela Luiaondon 
ateratzen naizelako, jende gazte askok 

ez duelako bizitza herrian egiten. Beste 
neska bat ere aurkeztu zen dama izateko, 
baina ez da horrenbeste ateratzen 
hemendik. Finean, uste dut herriko 
jendeak ezagutzen nauela, eta boza eman 
didala. 

Nolakoa izan da kuadrilla berriaren 
sorkuntza?

Bultzatzaileok 20 edo 22 urte ditugu, 
eta gero jende nagusia batu da, nire 
gurasoak adibidez, 50-55 urtekoak. 
Azken finean, Luiaondo herri txikia da, 

eta Oleta jatetxean gaude arratsaldeetan. 
Nik hitz egin ahal dut nire lagun 
Gentzarekin, 20 urte dituela, baina 
mintzatu naiteke baita ere 60 urte dituen 
beste norbaitekin, eta hori polita da.

Espero dugu lotura hori lortu ahal 
izatea Sakanarekin. Uste dut ekarpen 
handiena dela. 

Zeintzuk dira gehien gozatzen 
dituzun ekintzak Luiaondoko jaietan?

Bola jaurtiketa eta karta torneoak. 
Niri pertsonalki asko gustatzen zaizkit, 

Elkarrizketa

eta hor egongo naiz, nola ez, gauez, 
erromeriak eta DJak ere gogoko ditut 
eta. Baina batez ere, aipatutako bola 
jaurtiketa eta dauden torneoak, kartak, 
bingoa eta ekintza horiek guztiak, 
eguneko giroa.

Sakanako sortzaile gisa, helbururen 
bat duzue kuadrillan?

Bai. Hasteko, kamisetak eramatea. 
Bisualki kristoren aldaketa izango dela 
uste dut. Kanpotik polita izango da, beste 
urteetan 30 pertsona bakarrik jantzi dira 
eta aurten berrehun lagun kamisetekin 
ikustea espero dugu. Uste dugu aldaketa 
handia izango dela herriarentzat eta 
baita gure kuadrillarentzat ere.

Gaztedi Berria kuadrillako jantzia 
emakumezkoena da eta guk egin ditugun 
kamisetak umeek eta gizonezkoek ere 
jantzi ditzakete. 

“Sakana 
kuadrilla ondo 
aurkeztea izan 
da nire eginkizun 
nagusia, aurten 
gure lehenengo 
urtea delako”

Aiarako jaiak

Haurrentzako 

Haurrentzako puzgarriak
Magia ikuskizuna

Ganeko taldea
Erromeria
Sospechosodespam
Disko-festa

Igandea
LORENTZO DEUNA
Tortilla eta Pintxo 
txapelketaren hasiera
Lorentzoren Deunaren  
ohorezko meza
Marrazki lehiaketa
Haurrentzako Yincana
Tortilla eta pintxoen 
aurkezpena

Herri bazkaria
Baselizako zelaian
Tute txapelketa
Haurrentzako 
aurpegi-margoketa 
tailerra
Haurrentzako 
ur-txirrista
Txintxorta-jana
Ganeko taldea
Erromeria

Elkarrizketa

Sakana kuadrilla: 
haize berria 
Luaiondoko jaietan

Haize berriaren ufadek astindu 
dituzte, eta astinduko dituzte, 
aurtengo Luiaondoko jaiak. 

Gazte talde batek jai-kuadrilla berria 
sortu du, orain arte herrian bakarra 
zen Gaztedi Berria kuadrillarekin 
batera herriko festa giroaz elkarrekin 
gozatzeko.

Iazko jaietan Madalenetako 
txosnaren antolakuntzaz arduratu zen 
gazte taldea dago egitasmoaren atzean. 
“Iaz erabaki genuen kuadrilla sortzea, 
baina txosnaren antolakuntzarekin 
ez genuen tarterik izan”, azaldu dio 
Aiaraldea Komunikabideari Gentza 

Gutierrez kuadrillako kideak. Luiaondori 
erreferentzia egin nahian jarri diote 
kuadrillari Sakana izena. “Sakanak 
‘Troka’ esan nahi du eta erreferentzia 
egiten dio Luiaondori, haran batean 
sartuta baitago. Grazia egin zigun”, 
adierazi du Gutierrezek.

Kuadrilla berriaren agerpenak 
zirrara eta ilusioa sortu ditu herrian, 
eta hori begi-bistakoa da. Antolakuntza 
lanetan hamabost lagun daude, eta 
kuadrillako WhatsApp taldean 30, 
baina kamisetak salgai jarri eta 220 
baino gehiago saldu dituzte dagoeneko. 
Belaunaldi desberdinetako kdieak daude 

kuadrillan, eta helburu argia dute: 
“Jendeak egunean zehar egiten diren 
ekintzetan ere parte hartzea sustatuko 
dugu Sakana kuadrillan”. Bide horretan 
Amurrio eta Laudioko jai-kuadrillen 
eredua “erreferente” dutela aitortu du 
Gentza Gutierrezek.

Orain arte Gaztedi Berriako kideak 
baino ez dira jantzi jaiak iraun bitartean, 
aurrerantzean askoz gehiago izango 
dira festetarako arropa armairuan 
izango duten luiaondoarrak. Gentza 
Gutierrezek aurreratu duenez datorren 
urtean kuadrillako prakak egin nahi 
dituzte ere.

Orain arte Gaztedi Berria zen Luiaondoko jai-kuadrilla bakarra. Aurten, ordea, gazte talde batek 
Sakana kuadrilla sortu du. Helburu argi batekin ekin dio kuadrilla berriak: herritarrek festetan 
duten parte hartzea sustatzea.

Aiarako jaiak

Egitarauak

KEXAA
Abuztuak
02

19:00
19:45

20:00

21:00
22:30
00:00

03
20:00

18:00

20:00

05
09:00

12:00

13:00
17:00

18:15
18:30
20:00
20:00

Larunbata
Jaien hasiera
Haur eta helduentzako 
jolas tradizionalak
Meza
Baselizan
Parrillada
DJ Beltrance
Su artifizialak

Igandea
Meza
Baselizan

Astelehena
Bolo txapelketa
Bolatokian
Meza
Baselizan

Asteartea
Suziriak
Egun handiari hasiera 
emateko
Prozesioa
Meza
Baselizan
Ohiko tartaren zozketa
Pintxopotea
Bolo txapelketa
Bolatokian
Igel-toka txapelketa
Errosarioa
Mugi Boogie
Txokolate-jana

COSME 1MOD

SOXO
Abuztuak
30

09:30

13:00

18:OO
19:30
22:30
00:00

13:30
13:30

18:00
19:00
21:00
22:30
00:00
01:00
00:30

Larunbata
Kanpai iraulketa
Mendi Martxa
Meza nagusia
Txapel jaurtiketa 
lehiaketa
Haurrentzako jolasak
Mus Txapelketa
Joselu Anayak
Lova Lois + Herbass

Igandea
Meza
Igel-toka txapelketa eta 
talo dastaketa
Haurrentzako ginkana
Tute txapelketa
Parrillada
Otegi erromeria
Mozorro lehiaketa eta  
Bingoa
Otegi erromeria

15
13:00

15
13:00

Asteartea
Meza nagusia
Ostean, luntxa

LUXO
Abuztuak

Aiarako jaiak

Larunbata
Bederatziurrena
Parrillada

Igandea
Trikitrilariak
Meza eta birjinaren 
prozesioa
Dantza erakustaldia
Aiara Dantza 
Taldearen eskutik
Meza
HERRI BAZKARIA
Izoriako Arangutxi 
elkartearen eskutik
Igel-toka txapelketa
Briska txapelketa
Txahalaren zozekta
Egun guztian 
erromeria Ganeko 
taldearen eskutik

Irailak

12:00
13:00

15:00
16:30
18:30

Larunbata
Meza
Artzain-txakur 
erakustaldia
Herri bazkaria
Igel-toka txapelketa
Soka-tira
Txapela jaurtikela
Dantzaldia
Txokolate-jana eta 
jaiaren amaiera

ETXAURREN 
Irailak

27 
12:00

12:30

16:00

19:00

19:30

20:00

21:00

23:00

28
12:00

12:30

14:30

16:30

19:00

Larunbata
Meza
Menagarain
Luntxa
Menagarain
Bola txapelketa
Beotegiko bolatokian
Dantza erakustaldia
Aiara Dantza 
Taldearen eskutik
DJ
Beotegin
Parrillada
Beotegin
Erromeria
Beotegin
Txokolate jana
Beotegin

Igandea
Meza
Beotegin 
Bola txapelketako 
finala
Beotegiko bolatokian
Herri Bazkaria
Beotegin
Bazkalostea 
eta DJ emanaldia
Jaien amaiera

BEOTEGI eta
MENAGARAI
Irailak

Aurten ere, San Romanek eta San 
Bartolomek hasiera ematen diete 
Okondon hainbeste espero ditugun egun 

bereziei. Gure kaleak pozez betetzen dira, barruan 
zein kanpoan bizi direnekin berriz elkartzen gara, 
eta bihotzez eta tradizioz egiten dugu herri. Jai 
hauek dibertsioa baino askoz gehiago dira: gure 
nortasunaren parte dira, elkarbizitza sendotzeko 
bide bat, eta komunitate gisa definitzen gaituzten 
ohiturak bizirik mantentzeko tresna. Herritar 

guztientzat pentsatutako jarduera guztiez bete-
betean gozatzera animatzen zaituztet, betiere 
errespetuan, berdintasunean eta gure herriaren 
ezaugarri den giro onean oinarrituta. Eskerrik 
beroenak eman nahi dizkizuet festa hauen 
antolaketan parte hartu duzuen pertsona, elkarte 
eta kuadrilla guztiei: zuen lanari esker, urtero 
jai biziak eta parte-hartzaileak bizitzen ditugu! 
Gozatu, zaindu eta zuenak sentitu itzazue. Jai 
zoriontsuak! Gora San Roman eta San Bartolome!

Jon Escuza 
del Campo
OKONDOKO ALKATEA

San Roman eta San 
Bartolomerekin bihotza taupaka, 

GORA OKONDOKO JAIAK!

Okondoko
jaiak
Abuztuaren 8tik 25era

Babestutako 
edukia

Mozorro lehiaketa, 
Okondoko kultura 
herrikoiaren parte

Inork ez daki zehazki noiz hasi 
zen Okondoko jaietako mozorro 
lehiaketa, baina argi dago ekintza 

garrantzitsuenetakoa bilakatu dela eta 
,parte hartze herrikoiaz gain, sekulako 
kalitatea bermatzen duela urtero. Esan 
bezala, lehen edizioa noiz izan zen 
ez dago argi, baina Teresa Amoros 
Linaresek hainbat aldiz aurkeztu ditu 
eta oroitzen du berak ikusi zuen lehen 
edizioa 1974koa izan zela.

Lehiaketa bera asko aldatu da, baina 
ez bere izaera, okondoarrak azaldu 
duenez: “Beti izan da ekintza erabat 
ludikoa, dibertimendu hutsa, eta inoiz 
ez da aldarrikatzailea izan”. Nortasuna 
mantendu bada ere, bilakaera nabarmena 
izan du lehiaketak beste esparru 
batzuetan. “Jendeak asko prestatzen du, 
dirua inbertitzen du, kalitatea oso ona 
da, bai mozorroena, zein koreografiena. 
Ikuskisun oso dibertigarriak sortzen 
dituzte parte hartzaileek”, ziurtatu du 
Amoros Linaresek.

Hainbat aldiz ekitaldia aurkeztu eta 
gero, okondoarrak uste du bizilagunek 
ez dutela hori guztia egiten sariengatik, 
baizik eta familia eta lagunen artean 
gozatzen dutelako, eta hori nabaritzen 
da, bere ustez, sortu den mozorroen 
kulturan: “Beste herri batzuetako 
lehiaketetan egon naiz eta ez dut 
hemengo maila ikusi, nahiz eta herri 
txikia izan”.

Albisteak

Abuztuaren 25ean ospatuko dute aurten Okondoko jaietako mozorro lehiaketa. Duela 50 urte 
baino gehiago hasi zuten ekimena eta gaur egun ere programazioko ekintza nagusietako bat 
da. Aiaraldea Komunikabidea Teresa Amoros lehiaketaren aurkezlearekin bildu da, ekimenaren 
bilakaeraz hitz egiteko.

Kaitin Allende Zaldunbide 
izango da Okondoko 
jaietako pregoilaria

Parte hartze prozesu bidez 
erabaki dute okondoarrek 
lehenengo aldiz jaietako 

pregoilaria. Behin bukatuta, Kaitin 
Allende Zaldunbide kazetari, esatari, 
umoregile eta aurkezlea izango da 
aurtengo Okondoko jaietako pregoia 
irakurtzeko arduraduna. Bera hautatu 
dute okondoarrek, uztailean abiatutako 
parte hartze prozesuan. Berez, hilaren 
23an agortu zen bozkatzeko epea, 
udaletxera deituta, eta komunikatzailea 
izan zen babes gehien eskuratu zuena. 
Okondoarrak poztasunez eta ezustean 

hartu zuen albistea: "Harrituta geratu 
naiz. Izugarria da pregoia irakurtzea 
jaien hasieran, eta herriari eskertuko 
diot. Opari eder bat izan da, sorpresa 
polita". Erabakia zabaldu bezain pronto, 
Aiaraldea Komunikabideak galdetu 
zion pregoiaren edukiari buruz, baina 
Allendek ez zekien erantzuna: "Oraindik 
ez dut pentsatu zer kontatuko dudan. 
Elebiduna izango da, hori bai, jende 
orok ulertu dezan".

Alegia, Kaitin Allende Zaldunbide ez 
dago larrituta pregoiaren edukiagatik, 
baizik eta horretarako izango duen den-

bora tarteagatik. "Nola egingo du baka-
rrizketak egiten dituen umoregile batek 
pregoia? Gaur hasi eta bihar amaitu de-
zaket. Argi daukat gauza asko kontatuko 
ditudala, baina ez dakit zenbat denbora 
emango didaten", aipatu du irribartsu.

Parte hartze prozesuak bi fase izan 
zituen. Lehenik eta behin, herritarrek 
pregoilari izateko hautagaiak proposatu 
ahal zituzten. Lehen parte horretan Kai-
tin Allende Zaldunbideren izena ez ezik, 
Okondo Begira elkartearena ere agertu 
zen. Taldeak haurren aisialdi ekintzak 
antolatzen ditu; tailerrak, jaiak...

Okondoko jaiak

Prozesu parte-hartzailea egin dute Okondon pregoilaria aukeratzeko. Alea.eus

Egitarauak

SAN ROMAN 
Abuztuak
06

17:00-
21:00

07
17:00-
20:00

08
20:00

22:00
23:00

09
12:00

12:30
13:00
17:00
18:00
19:30
21:30

00:00

Asteazkena 
Bola-joko txpelketa
Bolatokian

Osteguna
Bola-joko txpelketa 
eta sari banaketa
Bolatokian

Ostirala
Trikipoteo eta 
odoloste dastaketa
Mariatxiak
Mus txapelketa

Larunbata
San Romanen ohorezko 
meza
Pintxoak eta Arloteak
Igel-toka txapelketa
Briska eta briska-txiki
Haurrentzako puzgarriak
Alpargata jaurtiketa
Herri afaria eta zozketa
DJa eta txokolate-jana

Okondoko jaiak

San Bartolome jaiak, bost 
egun Okondo gozatzeko

Aurtengo sanbartolomeek Okon-
do goitik behera zipriztindu 
nahi dute ospakizunez eta ho-

rretarako apurka-apurka hasiko dira 
motorrak berotzen abuztuaren 17an, 
mezarekin, herri bazkariarekin eta mu-
sikarekin.

Bost egun geroago, abuztuaren 22an, 
jai tenperatura igoko dute eta goizean 
bola txapelketa jokatu dute. 14 urtetik 
arteko gazteek areto-futbolean lehiatze-
ko aukera izango dute arratsaldean eta 
19:00etan kuadrillen kalejira igerilekue-
tatik abiatuko da, txaranga baten lagun-
tzaz. 20:00etan plazara helduko dira eta 
han kuadrillak aurkezteko beta egongo 
da. 21:00etan karaokea eta bingoarekin 
itxiko dute eguna.

Hurrengo egunean, abuztuaren 23an, 
ohiko paella lehiaketa arrakastatsua 

izango da plazan eta 13:00etan pregoia. 
Sari banaketaren eta herri bazkariaren 
ondoren, briska txapelketak jokatu dituz-
te eta 18:00etan kuadrillen arteko jola-
sak eta bola jokoa hasiko dira. 22:00eta-
tik aurrera Muxutruk erromeria eta DJa 
egongo dira.

Abuztuaren 24an, igandean, ekin-
tzek egun osoa iraungo dute. Lehen hi-
tzordua areto-futbol txapelketaren finala 
izango da, 12:00etan Aquagym egongo 
da igerilekuetan, eta jarraian meza eta 
trikitia. 13:30ean buruhandiak eta txo-
ripanak izango dituzte gazteenek eta 
arratsaldean tute txapelketa antolatuko 
dute Txaparron. 17:30ean haurrentzako 
jolasak, aurpegi margoketa eta molto 
lasterketa egingo dituzte. Gero antzerkia 
eta Iratxo Dantza Taldearen erakustaldia 
eskainiko dituzte eta 21:30ean Eusko La-

beldun saiheski-janak indarrak hartzea 
ahalbidetuko du, 22:30ean Grupo Norte-
ren dantzaldia hasiko baita.

Jaietako azken eguna, abuztuaren 
25an, bereziki bizia izango da familien-
tzat. 11:00etan tortilla lehiaketa hasiko 
da eta 11:30ean haurrentzako parkea, 
zezen mekanikoa barne. Gero mezaren 
unea helduko da eta tortillen sari bana-
keta 13:30ean egingo dute. 15:30ean igel 
txapelketan parte hartzeko aukera ireki 
dute, eta 17:00etan mus txapelketa eta 
plater-tiroketa. 17:30ean umeentzako hi-
tzordu berezia egongo da igerilekuetan, 
ur jolasak, apar jaia eta puzgarriak an-
tolatuko baitituzte. Nagusientzat, aldiz, 
20:00etan dantzagarriak egongo dira. 

Jaien apoteosia 22:00etan izango da 
mozorro lehiaketarekin eta Txapela Bra-
varen kontzertuarekin.

Udarekin batera, gure herriko kaleak eta 
auzoak festa giroz betetzen dira. Udan 
ospatzen diren auzoetako jaiak urteko 

unerik berezienetakoak dira: elkarrekin egoteko, 
kalera irteteko eta gozatzeko aukera paregabea 
eskaintzen digute. Egitarau zabala eta anitza da, 
adin eta gustu guztientzako jarduerak biltzen 
dituena. Jaiak ospatzeko ilusioz prestatu diren 
ekintzetan parte hartzera gonbidatzen zaituztet. 
Baina ez dugu ahaztu behar, aldi berean, gure 

jaiek topagunerako lekua izan behar dutela, 
errespetu eta tolerantziarakoa, elkarbizitza 
sanoan gozatzeko espazioa.

Ez dut aukerarik galdu nahi eskerrak 
emateko jaiak posible egiten dituzten guztiei: 
elkarte boluntario eta Udaleko langile 
guztiei, zuen laguntza gabe ezinezkoa izango 
bailitzateke jaiak antolatzea.

Gozatu jaiez berdintasunean eta errespetuz! 
Jai zoriontsuak guztioi!

Iker Santocildes 
Perez
URDUÑAKO ALKATEA

Gora Urduñako kale eta 
auzoetako jaiak! Gozatu 

Urduñan!

Urduñako kale 
eta auzoetako 
jaiak

Babestutako 
edukia

Auzo eta 
kaleetako 
jaiek girotuko
dute uda

Egitarauak

SAN 
ROMAN
Abuztuak
09

09:00

10:00

12:00

13:00

14:30

17:00
18:00
19:30
20:00
21:00

00:00

10
15:00

17:00

Larunbata
Txupinazoa eta 
bolanderak 
Diana Getxa-Goi 
taldearekin
Meza San Roman 
ermitan
Ostean, muzitoa eta 
galletak elizpean eta 
luntxa musikaz alaituta
Porroitik edateko 
lehiaketaren III. edizioa
eta tiragoma 
lehiaketaren I. edizioa
Trikipoteoa 
Orruño kalean zehar
Mus txapelketa 
Haurrentzako jolasak 
Buruhandiak 
Txokolate-jana 
Dantzaldia DJ 
Juanmarekin
Zezensuzkoa 

Igandea
Auzokideen bazkaria
Orruño kalean
Bazkaloste musikatua 
eta bingoa

Urduñako jaiak

KALE 
BARRIA
Abuztuak
14

16:00

17:00

19:00

20:30

21:30
23:00

15
11:00
11:30
13:00

14:30
17:00
18:00

19:00
19:30

20:30

21:00
21:30

22:00
00:00
00:15

16
10:00

10:30
12:00
12:30

Osteguna 
Txupinazoa Benita Zazpi 
Zapirekin
Ginkana bizikletekin
Ekarri zure bizikleta, 
kaskoa derrigorrezkoa 
izango da
Haurrentzako entzierroa 
zezen zikloekin
Patata-zuritzaileen VII. 
lehiaketa
Zine Zuma
San Roke bingo 
herrikoia

Ostirala
Bonba eta suziriak
Buruhandiak askatzea
Txapela jaurtiketa 
txapelketa
Auzokideen bazkaria
Mus txapelketa
Pin pan pun piñatak 
apurtzea!
Igel-toka txapelketa
Magiaz Blai! ikuskizuna
Eneko Gutierrez magoaren 
eskutik
Morrillonen bilaketa eta 
harrapaketa
Morrillonen jaitsiera
Barbakoa eta 
zurrakapote herrikoia
Txuky Killers erromeria
Zezensuzkoa
Musika DJ Juanmarekin

Larunbata
Goizeko diana, 
traka eta suziriekin
Lore eskaintza
Trikitiak
Meza Buen Suceson
Gure nagusien omenaldia 
eta hamaiketakoa

13:30

15:30

17:00
18:30
19:00
20:00

20:30

Aurreskua eta brindisa
San Rokeren irudiaren 
aurrean
Nagusiei bisita
Udal egoitzan, txokolate 
eta trikitiarekin
Haurrentzako jolasak
Txokolate-jana
Buruhandiak askatzea
Zozketa: San Roke 
miraria
Jai-amaierako traka

Egitarauak

LA 
ANTIGUA
Irailak
08 

12:00
12:30

12 
17:30
18:00
19:00

19:30
20:00
20:30
22:00

13 
10:00
11:00
13:00

15:00

Astelehena
LA ANTIGUAKO AMA 
BIRGINAREN EGUNA
Kanpai dangada
Meza La Antiguako 
Santutegian
Ondoren hamaiketakoa

Ostirala
Jaien hasiera
Haurrentzako jolasak
Duatloi jolasak
Gualdetxu MBTTk 
antolatuta, 12 urte arte
Buruhandiak
Txokolate-jana
Karaokea
DJ Juanma

Larunbata
Mendi martxa
Tortilla lehiaketa
Tortillen aurkezpena eta 
epaimahaiaren erabakia
Auzo bazkaria

MIKEL 
DEUNA
Irailak
27

11:00

12:00
12:00
13:00
14:45
15:00
17:00
18:00
19:00

20:30
21:30

Larunbata
Txupina eta 
txistu-kalejira 
Umeentzako puzgarriak 
Tortilla txapelketa 
Trikipoteoa 
Auzokideen argazkia 
Bazkaria 
Goitibera jaitsiera 
Txokolate-jana 
Txapel jaurtiketa 
txapelketa 
Parrillada solidarioa 
Kontzertua eta 
DJ emanaldia

17:00

17:30

18:30

20:00

22:30
02:00
03:00

Briska eta mus 
txapelketak
Haurrentzako puzgarriak 
eta apar-festa
Euskal Dantzak
Erauntsi taldearen 
eskutik
Kasette zinten 
birbobinaketa II. 
lehiaketa
BIC boligrafoa erabiliz
Nonahi erromeria
DJ Juanma
Boletoen zozketa

Urduñako jaiak

KOROATZE 
JAIAK 
Irailak
05

19:30

21:30

06
09:00

11:00
12:00

13:00
17:00

18:00

18:00

21:00

07
10:30
11:00

11:00

12:30

13:00
13:00

18:00

Ostirala
Kalejira Beti-jai 
fanfarrerarekin
Izaskun del Cerro
Harresi barrua

Larunbata
XXV. Marmitako 
Txapelketa
Magia ikuskizuna
Haurrentzako entsalda 
tailerra
Txoko Igel Abestokiaren 
eskutik
Nafarroa Kantu Taldea
DJ KI
tardeoa
Pilota partidak
Jai-Alai pilotalekua
XV. Bola txapelketa
Txolope Bolatoki KT-ren 
eskutik
Alaiki erromeria
Foru Plaza

Igandea
Haurrentzako jolasak
XV. Bola txapelketa
Txolope Bolatoki KT-ren 
eskutik
Meza nagusia
La Antiguako 
Santuteguan
Buruhandi eta 
erraldoien kalejira
Bihotza konpartsaren 
eskutik
Meza
Santa Zezilia Bandaren 
kalejira
Meteoro Orkesta
eta jaien amaiera



26Aiaraldea Jaietan 2025

Musika tradizionala 
eta doinu berritzaileak 
fusionatuko ditu 
Urdufolkek, aurten urrian

Koroatze jaiekin batera heldu izan 
da urteotan Urdufolk jaialdia 
hirira, baina urriko lehen 

asteburura arte itxaron beharko dute 
aurten folk zaleek ordura mugitu baitute 
hitzordua. Urriaren 3an eta 4an, beraz, 
musika doinu ezberdinez gozatzeko 
aukera egongo da, bai egunez eta baita 

Seiehun proposamenetik gora jaso dituzte antolatzaileek XVIII. edizio honetarako. Bartzelonako 
Maruja Limon taldea eta Antia Muiño bakarlari galiziarra arituko dira oholtzan, eta euskal 
musikarientzako lekua ere egongo da. 

gauez ere. Dagoeneko tradizioa den 
bezala, Asturiaseko El Trasno gaiten 
bandak emango dio irekiera festibalari, 
hilaren 3an, ostirala, arratsaldeko 
19:00etan arituko baita kalejiran. 
21:00etan estreinatuko da, ordea, Foru 
plazako eszenatokia Antia Muiñoiren 
kontzertuarekin. Antzinako galiziar 

kantutegia berritzen du Muíñok, doinu 
tradizionalak jazz eta pop musikarekin 
nahastean. Hau ez da izango Muíñok 
eskualdea zapaltzen duen lehen aldia, 
ordea, maiatzean Baiuca musikariarekin 
batera aritu baitzen Amurrioko Aiara 
Fest jaialdian.

Galiziarraren ostean, euskal 

Erreportajea

Hamaika txokotako doinuak ekarri ditu urduñara Urdufolk jaialdiak. Txemari Ortiz de Luna

musikariek hartuko dute oholtza, Xabi 
Aburruzaga trikitilariak bere disko berria 
aurkezteko lehen geltoki gisa aukeratu 
baitu Urdufolk jaialdia. Eriz Perez eta 
Ruben Isasi musikari aiaraldearrek 
lagunduko dute Aburruzaga taula 
gainean.

Larunbatean, berriro aterako dira 
El Trasnoko gaiteroak hiriko kaleak 
girotzera, 13:30ean. Iluntzean, Belharra 
taldearen txanda izango da: “bluegrass” 
musika jotzen dute Donostiako eta 
Hendaiako musikariek, tartean, Urbil 
Artolak, Sorotan Beleko gitarra-jotzaileak. 
Joseba Urruela antolakuntzako kideak 
adierazi duenez, “lehenengo aldia izango 
da estilo honetako talde bat arituko dena 
Urdufolken”.

Aurtengo kartelburuak itxiko 
du jaialdia: Maruja Limon talde 
kataluniarrak. Sei neskez osatutako 
taldea nazioarteko biran murgilduta 
dago, eta antolakuntzatik nabarmendu 
dutenez “Afrikatik zuzenean etorriko 
dira Urduñara” flamenkoa, popa eta 
erritmo latinoak fusionatzera.

Erreferentzialtasuna irabazten ari da 
Urdufolk jaialdia urterik urte, eta geroz 
eta proposamen gehiago jasotzen dituzte 
bertan jo nahi duten taldeen eskutik, 
“aurten 600 baino gehiago” izan direla 
aitortu du Urruelak. Betiko elementuak 
urteroko sorpresekin tartekatzen dituzte, 
hortaz, kartela atontzeko orduan.

Urdufolk 
jaialdiak urterik 
urte, eta geroz 
eta proposamen 
gehiago jasotzen 
dituzte bertan 
jo nahi duten 
taldeen eskutik

Urduñako jaiak

Jaietan gogotsu parte hartzeko deia egiten 
dautsuegu herritar guztioi eta, alaitasuna 
eta bizipoza nagusi, oso ondo pasatzea 

opa dautsuegu. Baina, aldi berean, gure inguruan 
eta mundu zabalean gertatzen ari danari begiratu 
eta gure sentimenduak agertzeko une egokia 
da. Aurten, beste guztien gainetik, Palestinaren 
aurkako genozidioak ikaratuta gagoz. Israel 
gauzatzen ari dan sarraskia salatu eta palestinar 
herriari gure elkartasuna erakutsiko dautsogu 
jaietan, lau haizetara aldarrikatuz: genozidioari 

STOP! Jarrera matxista eta sexu-erasoen aurkako 
protokoloa izango dogu jaietan eta lakra sozial 
honen aurkako elkarlanerako deia egiten dogu. 
Inoiz baino irmoago, matxismoaren aurkako 
konpromiso kolektiboa berretsi behar dogu: 
ez dogu onartuko inolako eraso edo jarrera 
matxistarik, txikienik ere ez! Inolako LGTBIQ+fobia 
jarrerarik ez!

Euskera egundoko eraso larriak jasotzen ari 
da eta erantzunik onena arlo guztietan euskera 
erabiltzea da. Bizi gaitezen euskeraz!

Txutxi 
Ariznabarreta Zubero
ARRANKUDIAGA-ZOLLOKO ALKATEA

Gora Arrankudiaga eta Zolloko 
jai herrikoiak!

Arrankudiagako
jaiak
Abuztuaren 14tik 18ra 

Babestutako 
edukia

“Asko eman digu 
guraso elkarteko    
kide izateak”

Elkarrizketa

Bata bestearen atzetik 
hitz egiten dute ERDOITZA 
MARTINEZ (Santutxu, 1980), 
ZITZU EGILUZ (Arrankudiaga, 
1981) eta VANESA ALONSOk 
(Ugao, 1980) elkarri esaldiak 
osatuz eta gelditu gabe, azken 
bi urteetan Arrankudiaga-
Zolloko Guraso Elkarteko 
kide moduan garatu 
duten laguntasun eta 
konplizitatearen seinale.

Duela bi urte sartu zineten guraso 
elkartean. Zein izan da taldeak izan 
duen ibilbidea?

Zitzu Egiluz: 1989an sortu zen taldea 
berez, baina bi urtean behin aldatzen da 
osorik. Lau pertsona daude: lehendaka-
ria, idazkaria, diruzaina eta kirol ardu-
raduna. Guk duela bi urte hartu genuen 
ardura.

Erdoitza Martinez: Vanesa eta nire 
kuadrillakoak zeuden bertan. Zitzu ez 
genuen ezagutzen. Galdetu ziguten ea 
lekukoa guk hartuko genuen. Guk eran-
tzun genien, inor topatzen ez bazuten, gu 
ipiniko ginela, eta tokatu zitzaigun.

Z.E.: Niri berdin esan zidaten. Esan 
nien, beste inor ez bazegoen, nirekin 
kontatzeko.

E.M.: Hori esaten baduzu ia barruan 
zaude (barreak).

Nolakoak izan dira bi urte hauek?
Vanesa Alonso: Aktiboak (barreak).
Z.E.: Egin genuen lehen bileran argi 

esan ziguten: “Ez dago dirurik”. Orduan, 
dirua lortzea izan zen gure lehen hel-
burua, haurrentzako eta herriarentzako 
ekintzak egiteko.

E.M.: Lehen ekintza sukaldaritza taile-

“Sekulako 
aldea dago 
zegoenetik gaur 
egun dagoenera, 
eta uste dut 
hori jende orok 
dakiela. Jende  
askok eskatu 
digu jarraitzeko”

Arrankudiagako jaiak

rra izan zen, eta parte hartzaileei kobra-
tu behar izan genien, materiala ordaindu 
eta parran geratzeko.

V.A.: Tailerra guk eman genuen gai-
nera.

E.M.: Hori da, gu izan ginen sukaldari 
profesionalak. Loteria ere saltzen hasi gi-
nen, eta aurten dirua banatu da, 39.000 
euro guztira.

V.A.: Hori da, eta herriko zein Ugaoko 
jendearen artean gehienbat, oso banatu-
ta egon da.

Z.E.: Gero Erdoitzari bururatu zi-
tzaion argazki lehiaketa bat egitea, iru-
diekin egutegiak osatu eta saltzeko.

E.M.: 2024an dirulaguntza jaso ge-
nuen Udalaren partetik eta Arakaldoko 
Udalarekin ere sinatu genuen hitzar-
mena. Eskolak ere ikusi zuen hamaika 
ekintza antolatzen ari ginela, eta era-
baki zuen jasotzen zuten dirua ere guri 
ematea kudeatzeko. Orduan, bat-batean, 
dirua geneukan. Hortik aurrera ekintza 
guztiak izan dira dohainik.

Z.E.: Horrez gain, beti saiatu gara he-
rriko elkarteekin harremanetan egoten, 
eurekin batera parte hartzeko herriko 
ekintzetan.

E.M.: Emakume taldearekin adibidez, 
martxoaren 8an eta azaroaren 25ean. 
Inauteriak Gizarte Etxearekin batera an-
tolatu ditugu, Matxinkortarekin hitz egin 
dugu familientzako ibilbide txikiak egi-
teko…

Nola baloratzen duzue bi urte 
hauetan eginiko bidea?

E.M.: Maila pertsonalean hauei esaten 
diet irabazi ditudala betirako bi lagun. 
Oso-oso positiboa izan da Zitzu eta Va-
nesa ezagutzea. Hunkitu egingo naiz… 
(barreak).

Z.E.: Pena ematen dit talde uzteak, 
oso pozik egon naiz, asko irabazi dut 
pertsonalki.

E.M.: Eta gure umeek ere, ezta?
V.A.: Bai, oso pozik egon dira.
Z.E.: Sekulako maitasuna jaso dugu. 

Eta Erdoitzak esan duena: bi kide hauek 
ezagutzea la ostia izan da.

E.M.: Eta herria…
Z.E.: Bai. Ni Arrankudiagakoa naiz 

baina kanpoan gehiago egon naiz. Honek 
aukera eman dit berriro konektatzeko 

nire herriarekin. Horregatik, niri pertso-
nalki ekarri dit herriko jendea gehiago 
ezagutzea. Uste dut jarraituko dugula 
zeozer egiten.

Zaila da dena uztartzea?
Hirurek: Orduak behar dira.
E.M.: Lo egiteko orduak kendu. Ba-

tzuetan umeak etortzen zaizkigu bilduta 
gaudenean eta zaila da dena uztartzea.  

Z.E.: Nik behintzat dependentzia ga-
ratu du WhatsApparekiko. Hasieran lan 
pila zegoen, baina orain baditugu sus-
traiak jarrita.

Baduzue egiteko bat oraindik: jaien 
hasierako pregoia irakurtzea. Baduzue 
prestatuta?

E.M.: Ea, nik ideiak izan baditut bai-
na… (barreak).

Zeozer aurreratu dezakezue?
V.A.: Originala izango dela, hori ziur.
E.M.: Originala ez dakit, baina labu-

rra bai, eta herrikoia ere, eta pertsona… 
beno, ez dugu gure artean oraindik hitz 
egin (barreak).

Z.E.: Ez dugu oraindik pentsatu. Labu-
rra izango da, bai, ez dugu inor asper-
tu nahi, eta jendea jaiak hasteko gogoz 
egongo da.

Aipatu duzue lekuko aldaketa 
datorrela. Nola ikusten duzue egoera?

V.A.: Zaila.
E.M.: Guk azaldu nahi diegu familiei 

zer nolako garrantzia duen elkartea ego-
teak. Ez da ekintzak antolatzea soilik. 
Badira ere Eskolaz Kanpoko Ekintzak, 
goiztiarren zerbitzua, kontziliazio zerbi-
tzua… Eskola publiko eta doakoa badu-
gu, dirulaguntzei esker da, eta elkarterik 
ez badago, ez dago horrelako laguntza-
rik, eskolak ezin dituelako jaso. Txan-
goak ordaindu beharko lirateke, autobu-
sak, materialak…

Abuztuak
14

12:00
12:45
14:30

17:00
18:00
19:30

20:00

20:15
23:00

15
10:00
11:00
12:30
19:00
20:30

16
11:30

12:00

14:30

16:30

17:30
18:30

19:00
21:30

Osteguna
BEZPERA, ATZOKO 
GAZTEEN EGUNA
Meza
Mahai jokoak
Erretiratuen bazkaria 
Ondoren bingoa
Kamisetak banatzea
Kalejira
XXXVI. Marmitako 
Txapelketa
Izenak ematea: 18:00etatik 
18:30era
Tortillen eta marmitako 
lapikoen aurkezpena
Txupinazoa
Diskoteka

Ostirala
ANDRA MARI
Diana
Meza nagusia
Poteoa eta dultzaineroak
Pilota partiduak
Kontzertua: Belar 
Hostoak

Larunbata
UMEEN EGUNA
Umeen kalejira
Garondotik Elexaldera
Umeentzako 
jolas parkea 
Elexalden
Umeentzako bazkaria
Gizarte Etxean. Bazkarirako 
izenak emateko zerrendak 
jarriko dira. Apuntatzeko 
epea: abuztuaren 13a.
Aparra umeentzat
Garondon
Boloak: Umeen tirada
Boloak: Nagusien tirada, 
J.I. Larrazabalen IX. 
Oroimenezkoa
Dantzatzeko prest!
Kanpamentuko 
proiekzioa

Egitaraua

17
10:30
11:00
12:00
13:00

14:00
14:30

16:00

20:00

Igandea
KOFRADIA EGUNA
Diana
Meza
Erakusketa
Kontzentrazioa: Denok 
batera presoak etxera!
Umeen kofradia bazkaria
Kofradia bazkaria
Eliz atarian
Kantuak, Joxe 
Mendizabalekin
Dantzaldia: Tolin 
Mariatxia

18

13:00
15:00

17:00
19:00
21:30

22:00

05:00

Astelehena
GAZTEEN EGUNA ETA 
BERAKATZ EGUNA
Gaztepoteoa
Gazteen bazkaria
Ondoren bingo musikatua
Gazteen altxorraren bila
Pilota partidak
Odolosteak afaltzera 
Herriko tabernetan
Gaupasa: La Txama, 
B.O.T.H. eta Gora Herria
Berakatz zopa 
eta jaien amaiera

Atxetako jaiek 
agurtuko dute uda

Udako azken bi egunetan 
ospatuko dira Atxetako jaiak 
aurten, eta ohiko formula 

mantenduko dute. “Ez da aspertzerik 
egongo”, ziurtatu dute antolatzaileek. 
Aurreratu dutenez, “nagusi zein 
txikientzako ekintza mordo” dituzte 
prestatuta, familian disfrutatzeko. Izan 
ere, jai batzordeko kideen aburuz, “auzo 
lasaia eta familiarra” da Atxetakoa, 
eta bertako jaiak “plan polita” dira 
“kuadrillan biltzeko”.

Larunbatean (irailak 20) egun osoko 
egitaraua eskainiko dute, eguerditik 
hasita. Urtero bezala, marmitako eta 
tortilla txapelketa egingo dute, eta 
bertan jango dute gero kozinatutakoa. 
Haurrentzako jarduerak eta Erauntsi 
dantza taldearen emanaldia egongo 
dira arratsaldean, eta Rockyouren 
kontzertuarekin, parrilladarekin eta 

DJarekin piztuko dute gaueko giroa. 
Igandean, aldiz, bazkari herrikoia 

eta igel txapelketa izango dira osagai 
nagusiak, eta Gorka Aginagalde 
bakarrizketatzailea arduratuko da festa 
umorez ixteaz. 

Belaunaldi errelebo falta
Jai batzordeko kideak apirilean hasten 

dira festak antolatzen. “Egia esan, ez gara 
askotan biltzen antolatzeko, gehien bat 
WhatsApp bidez adosten ditugu gauzak”, 
azaldu dute, “proposamenak bota, 
aurrekontuak eskatu eta inkesta bidez 
bozkatu. Horrela ari gara egiten azken 
urtetan”. Belaunaldi aldaketa beharra 
dagoela ere aitortu dute, ez dagoelako 
gazte berririk eta “gazteak izandakoak 
geroz eta nekatuago” daudelako. Gauzak 
hala, bizilagun guztiei luzatu diete 
antolakuntzan parte hartzeko gonbita. 

Arrankudiagako jaiak

ATXETA
Irailak
20

12:00
12:00

13:00

14:30

16:00

17:00
17:30

18:30
19:00

21:00
21:00
23:00

21
14:30

18:00

19:00

20:00

Larunbata
Txupinazoa
Talo eta eguzki-loreen 
tailerra eta puzgarriak
Marmitako eta Patata-
tortilla txapelketa
Sari banaketa eta 
bazkaria
Makillajea, puzgarriak 
eta jolasak
Buruhandiak
Euskal Jaia umeentzako 
festa
Txokolate-jana
Dantza plaza
Erauntsi taldearekin
Rockyou
Parrillada herrikoia
FestaSound DJ

Igandea
Herri bazkaria eta 
bingoa
Gorka Aginagalderen 
bakarrizketa
XXXIV. Igel-toka 
Txapelketa
Sari banaketa eta
jaien amaiera

Babestutako 
edukia

Bizilagun agurgarria:
Beste urte batez, ohore handia da 

zuri hitz egitea egun seinalatu hauetan 
amurrioar guztiontzat. San Roke eta Gure Amaren 
jaiak hemen dira jada, eta beraiekin sei egun datoz 
gozatzeko, elkarrekin bizitzeko eta Amurrioko 
kaleak alaitasunez, musikaz eta kolorez betetzeko. 
Urte osoan zehar gure herriari bizia ematen 
dioten kolektibo eta pertsona ugariren lanaren 
eta inplikazioaren isla da aurtengo jai-egitaraua. 

Jai hauek komunitate gisa garena ospatzeko 
unea ere badira: herri abegikorra, anitza 
eta bizikidetzarekin, berdintasunarekin eta 
errespetuarekin konprometitua. Jarrai dezagun jai 

inklusiboak eraikitzen, indarkeriarik gabekoak, 
guztiok askatasunez eta segurtasunez gozatu ahal 
izateko. Aurten, San Antonen Lagunen Kofradiak 
egingo du pregoia. Gure tradizioan sustrai sakonak 
dituen kolektiboa da, eta urteak daramatza 
Amurrioko kultura eta jai-ehunari grinaz eta 
dedikazioz laguntzen. Merezitako aintzatespena 
da bere lanagatik eta konpromisoagatik.

Egun hauek bizi ditzazun animatzen 
zaitut, zure maiteez inguratuta, eguneroko 
kezkak une batez alde batera utziz eta 
egon ezin direnak maitasunez gogoraraziz. 
Jantzi dezagun zapia eta goazen gozatzera. 
Ondo pasa jaietan!

Txerra 
Molinuevo Laña
AMURRIOKO ALKATEA

Gora Amurrio eta Amurrioko jaiak! 
Gora Iguarrako!

Amurrioko
jaiak
Abuztuaren 12tik 17ra 

Babestutako 
edukia

“Aurten balkoian egoteko arazoak 
izango dituztenak prentsakoak izango 
dira, 17 pertsona egongo garelako”

San Antonen Lagunen 
Elkarteko aurpegi ezagunenak 
dira IMANOL ARBERAS 
MENDIBIL (Amurrio, 1968) 
eta LANDER MEAZA 
RIVABELLOSA (Amurrio, 1984), 
urtarrileko azokako enkantea 
dinamizatzeaz arduratzen 
direlako. Hala ere, aldarrikatu 
dute jende asko dagoela 
antolakuntzan, eta guztiak 
egongo direla abuztuaren 12an 
udaletxeko balkoian, pregoia 
irakurri eta txupina jaurtitzen.

Urrezko Guk Saria jaso zenuten 
martxoan, eta orain, abuztuan, Amurrioko 
jaietako pregoia irakurri eta txupina 
jaurtiko duzue. Nola ari zarete eramaten 
omenaldi segida hau?

Lander Meaza Rivabellosa: Hasieran 
txantxa gisa hartu genuen, ez genuen 
espero. Nola aukeratu gintuzten gu? 
Ez dago inor gu baino gehiago merezi 
duenik? Gero entzun dugu zein zen 
Urrezko Guk Saria guri emateko arrazoia, 
eta egia da hainbat urte daramatzagula 
honetan. Baina, hala ere, nik oraindik 
uste dut herrian badagoela jendea guk 
baino gehiago merezi duena. 

Urrezko Guk Saria eman zizuetenean 
proiektatu zen dokumental txikian 
aipatzen zenuten zuek zaretela azokaren 
aurpegia, baina jende asko dagoela 
atzetik auzolanean.

L.M.R.: Duela hogei urte hartu genuen 
azokaren ardura gure gain, tradizio bat 
ez galtzearren. Horren ondorioz gaude 
hemen elkarrizketa hau egiten, Urrezko 
Guk Saria jaso ondoren. Hamazazpi 
pertsona gaude atzean. Eta bai, 
eszenatokira igo eta argazkietan agertzen 
garenak Imanol eta ni gara batik bat, 

Elkarrizketa

ados. Baina, futbol talde batean bezala, 
aurrelari bat izan arren, behar dituzu 
baita defentsak, atezainak… talde bat, 
azken finean. Gu familia bat gara. San 
Antonen Lagunen Elkartea osatzen dugun 
kideak gara, baina gara baita Amurrioko 
“morrongoak” eta Lander. Amurrioko 
kuadrilla bat, txikitatik elkarrekin 
dagoena, eta hasiera horretarako hartu 
zuten “atzerritarra”, ni neu, familiaren 
barruan noizbehinka sartzen utzi 
dutena. Oraindik ere gogoratzen dugu 
lehen aurkezpena. Kasualitatez, aste 
batzuk lehenago Julio Ibarrak aurkezle 
lanak egiteari utzi zion telebistan. 
Hemen bazeuden bi pertsona ordura 
arte aurkezleak zirenak enkantean, eta 
ordezkaezinak ziruditen. Julio Ibarra 
jende orok ezagutzen zuen, Burutxaga 
eta Rodrigo berdin. Telebistan Ibarra 
ordezkatu zuena, Aitzol Zubizarreta, 
orduko hartan ez zuen inor ezagutzen. Eta 
garai hartan Imanol eta Lander baginen 
bata Frontoi tabernakoa eta bestea 
“speaker” lanak egiten zituena Basarten, 
baina ez gintuen inork ezagutzen. Hogei 
urte beranduago gauzak aldatu egin dira.

San Antonen Lagunek Elkarteko 
kideen arteko laguntasuna nabarmendu 
duzue. Laguntasun hori oso agerikoa izan 
zen Urrezko Guk Saria eman zizuetenean. 
Oso giro lagunkoian egin zenuten 
ekitaldia, eta une batetik aurrera zuek 
hartu zenuten saioaren gidaritza ia osoa…

L.M.R.: Ekitaldiaren hobe beharrez, 
ez ziguten utzi, bestela ere ziurrenik 
oraindik ere egongo ginateke bertan 
mikrofonoa nork hartu, nork hitz egin 
eta nork ez. Hori izaten da askotan gure 
arazoa, ez dakigula noiz isildu.

Imanol Arberas Mendibil: Egun 
hartako jaia berandu amaitu zen, goizeko 
lau edo bostetan, familia giroan.

Antzeko plana duzue txupinazo 
egunerako?

L.M.R.: Oraindik ez dugu lotuta. 
Izan ere, egun horretan, tradizioz, lan 
egitea tokatzen zait (Lander izan ohi da 
txupinazo egunean pregoia aurkezteaz 
arduratzen dena). Aurten udaletxetik 
momentuz ez dira nirekin kontaktuan 
jarri, baina niretzat oso berezia izango 

da, nire parte den ekimen bat aurkezten 
egongo naizelako. Mikroarekin egon 
edo ez, ziur egongo garela disfrutatzen 
lehen ilaran. Aurten balkoian egoteko 
arazoak izango dituztenak prentsakoak 
izango dira, hamazazpi pertsona egongo 
garelako. 

I.A.M.: Niretzat garrantzitsuena da 
San Antonen jaia norbait laguntzeko 
antolatzen dugula. Nik ez dut azokan 
ateratzen den dirua ezertarako behar. 
Plana bada norbait laguntzea, eta 
norbaitek asko behar badu, hobeto. 

L.M.R.: Hori da gure bereizgarritasuna. 
Euskal Herrian mota honetako ehunka 
azoka daude, baina gureak baditu bi 
ezaugarri berezi: enkantea bera, eta 
enkante hori solidarioa izatea. Ekitaldi 
bat egiten dugu, modu boluntarioan, 
laguntzeko… Aurten, adibidez, uholdeek 
kaltetutako Aldayako (Valentzia) musika 
eskola gazteari eman diogu dirua, 
eta badakigu horri esker bi gaztek 
musikarekin jarraitzeko aukera izango 
dutela. 

“Garrantzitsuena 
da San Antonen 
jaia norbait 
laguntzeko 
antolatzen 
dugula”

Amurrioko jaiak



38Aiaraldea Jaietan 2025

SENDOA CHARTE BAREA
Dantza Lagunak

Zer sentsazio sorrarazten dizu zure 
kuadrillaren ordezkaria izateak aurtengo 
jaietan? 

Hitz batean eragiten didan sentsazioa 
emozioa dela esango nuke. Izan ere, zure 
jaietako taldea irudikatzen ari zara, eta 
zoragarria da, bai ordezkaria izateagatik, 
bai gure jaietako beste puntu bat 
ikusteagatik.

Kuadrillen 
ordezkariak, 
jaietarako prest

Nola bilakatu zinen zure kuadrillaren 
kide?

Ni betidanik izan naiz beste kuadrilla 
bateko kide, eta nire familia ere bai, baina 
denborarekin jaien beste ikuspegi bat nahi 
nuela ikusi nuen, eta gehiago identifikatzen 
nintzen kasu honetan Dantza Lagunak nire 
oraingo kuadrillarekin.

Zein da aurtengo zuen gurdiaren gai 
nagusia?

Bada, gure karrozaren gaia aurten 
Kuba da, eta gure inspirazioa Kubako 
taberna bat. Herriari kolore asko, poz 
handia eta saltsa asko transmititu nahi 
diogulako. Gure izenak dioen bezala, oso 
gustuko dugu dantza egitea.

Zer da Amurrioko jaiak berezi egiten 
dituen hori?

Nik uste dut Amurrioko jaiak bereziak 
direla kuadrilletako jendea elkarrekin 
gozatzera ateratzen delako, herriak 
proposatzen dituen ekitaldietan parte 
hartzen duelako. Garrantzitsuena, dena 

borobiltzen duena, karrozen desfilea da.

Zein ekintzetarako zaude gogotsuen?
Nire rankingean Txupinazo Eguna 

dago lehenengo postuan. Gero, 
Kuadrillen Eguna, egun horretan gainera, 
Tanxugueiras abestera datoz eta karrozen 
desfilea da.

Zein da jaietako gau bat bukatzeko 
modurik onena?

Nire ustez jaietako gau bat amaitzeko 
modurik onena zera da: kebab on batekin 
indarrak hartu eta belardietara jauzi 
egitea.

Amurrioko jaiak eskualdeko onenak 
direla argudiatzeko hiru hitz:

Tradizioa: familiak elkarrekin jateko 
batzen direlako, eta duela urte batzuk 
egiten ziren gauzak egiten direlako. 
Eromena: giroa desinhibitua, dibertigarria 
eta paregabea delako. Bihotza: jendeak 
dena ematen duelako, pasioz eta 
hurbiltasunez.

Kuadrillak

Amurrioko jaiak

JONE PLAZA ORTUZAR
Herriarenak

Zer sentsazio sorrarazten dizu zure kuadrillaren 
ordezkaria izateak aurtengo jaietan?

Harrotasuna eta poza. Beti izan naiz kuadrillako kidea, 
gainera lagunak ditut kuadrillan, gero eta gehiago, eta lagun 
kuadrillako beste bat ordezkaria da ere, beraz, dibertigarria 
izango da.

Nola bilakatu zinen zure kuadrillaren kide?
Nire aitarengatik. Bera gaztea zenean Herriarenak 

kuadrillakoa izan zen, eta nik gustura hartu dut oinordekotasun 
hori, txikitatik jaietan Herriarenak kuadrillako jantziarekin.

Zein da aurtengo zuen gurdiaren gaia?
Olinpiar Jokoak. Hurrengo urtean Olinpiar Jokoak direla 

eta, horietan oinarrituz herri zapalduen borrokari (Palestina, 
Katalunia, etab.) ahotsa ematea da helburua, hauen artean, 
noski, Euskal Herriari, nazio bakar eta ofizial gisa. Borrokak 
aurrera darrai.

Zer da Amurrioko jaiak berezi egiten dituen hori?
Jendarteko giroa eta gurdiak. Denon artean dagoen giro 

ona, nahiz eta kuadrillen artean “pikeak” egon. Gainera, gero 
eta jende gehiagok hartzen du parte jaietan, jaiak hobeak 
izan daitezen laguntzeko, txosnetan lagunduz eta egitarauan 
agertzen diren gauzetan parte hartuz. Eta gurdiak, gau berezia 
eta alaia da, udan zehar muntatzen egon baikara.

Zein ekintzetarako zaude gogotsuen? 
La Txamako kontzerturako eta gurdietan parte hartzeko 

nago gogotsuen.

Zein da jaietako gau bat bukatzeko modurik onena?
Tabernaren batean gosaltzen.

Amurrioko jaiak eskualdeko onenak direla argudiatzeko 
hiru hitz:

Kuadrillak, gurdiak eta herria.

LAIA GARCIA IRABIEN
Trot-Art

Zer sentsazio sorrarazten dizu zure kuadrillaren 
ordezkaria izateak aurtengo jaietan?

Poza, bizitzan behin bakarrik gertatzen den gauza bat 
delako eta beste urte batzuetako ordezkariek oroitzapen 
oso ona daukatela esan didatelako. Gainera, aurten 60. 
urteurrena da eta beti gogoratuko dudan zerbait izango da.

Nola bilakatu zinen zure kuadrillaren kide?
Duela urte batzuk, jaiak nolakoak ziren jabetu nintzenean 

festetako arduretan gehiago parte hartu nahi izan nuen, eta 
kuadrilla horretan zegoen lagun batek berarekin joateko esan 
zidan eta kuadrillara pasatzera animatu ninduen, gaur arte.

Zein da aurtengo zuen gurdiaren gaia?
Lilo eta Stitch. Duela gutxi film berria atera da eta, 

Hawaii gaia gustatzen zitzaigunez, partaideen artean erabaki 
dugu eta gai polita izan daitekeela pentsatzen dugu.

Zer da Amurrioko jaiak berezi egiten dituen hori?
Kuadrilla bakoitzaren barruan lagun talde asko daude, 

horrek aberasten gaitu eta ematen digu aukera jende berria 
ezagutzeko. Gazteen artean daukagun giroa bakarra eta 
berezia da. Gainera Amurrion karrozak egiten diren leku 
bakarra da zonaldean.

Zein ekintzetarako zaude gogotsuen?
Gehien gustatzen zaidan ekintza karrozen desfilea 

da baina aurten kuadrillen bazkariaren ondoren dagoen 
erromeriaren zain nago, oso ondo egongo dela uste dudalako.

Zein da jaietako gau bat bukatzeko modurik onena?
Nire ustez, gau bat bukatzeko modurik hoberena 

oinetako minarekin (abarken ondorioz) eta pintxo tortilla 
bat gosaltzen da.

Amurrioko jaiak eskualdeko onenak direla argudiatzeko 
hiru hitz:

Partaidetza, emozioa eta lo falta.

JOSU PIKAZA LOPEZ
El Boli

Zer sentsazio sorrarazten dizu zure kuadrillaren ordezkaria 
izateak aurtengo jaietan?

Alaitasuna eta harrotasuna, baina urduri jartzen nau aldi 
berean. Beraz, batez ere gogoa sentitzen dut, erronka polita dela 
iruditzen zait. Gainera, nire kuadrillako beste bat ordezkaria 
izanda ere, asko hobetuko du giroa eta gozatuko dugula argi dago. 

Nola bilakatu zinen zure kuadrillaren kide? 
Ez nengoen inolako kuadrillaren batean eta benetako jaiak 

sentitu nahi nituen. El Boliren parte izan nahi genuen lagun 
batzuk elkartu ginen, kanpotik ikusita El Boli gustukoen genuen 
kuadrilla zen eta ez ginen okertu. 

Zein da aurtengo zuen gurdiaren gaia? 
Aurten gaia Mendebalde Urruna izango dela erabaki dugu, 

zehazki cowboy taberna bat. Gai horrek denek parte hartzeko 
aukera ematen du, gaia oso anitza da eta aukera asko eskaintzen 
dituelako.

Zer da Amurrioko jaiak berezi egiten dituen hori? 
Uste dut kuadrilla guztiak ados egongo garela, kuadrillak berak 

direla berezi egiten dituena. Kuadrillek sortzen duten giroa eta 
festa dira Amurrioko jaiak duten onena. Aurten, gainera, Urrezko 
Iguarrakoarekin kuadrillen arteko “pikea” areagotuko denez eta 
joko gehiago egonda, dibertigarriagoa izango da. 

Zein ekintzetarako zaude gogotsuen? 
Aurten haurrek erabiltzen dituzten moto lasterketa bat egongo 

da; dibertigarria izango dela dirudi. Baina iaz egindako goitiberak 
jartzen badituzte botatzeko gogoak ditut ere, aldapa gehiago 
jartzekotan ere ez nintzateke kexatuko. 

 Zein da jaietako gau bat bukatzeko modurik onena?
Kuadrilla eta lagunekin espero ez nuen zerbait egiten bukatzea.

Amurrioko jaiak eskualdeko onenak direla argudiatzeko hiru 
hitz:

Kuadrillak, giroa eta farra.

MAIALEN CASTELLANO ORTUETA
Txabolakoak

Zer sentsazio sorrarazten dizu zure kuadrillaren 
ordezkaria izateak aurtengo jaietan?

Oso sentsazio ona da. Herriko jaietan ordezkari 
izatea ohore handia dela iruditzen zait, eta esperientzia 
paregabea bizitzeko aukera izango dudala uste dut.

Nola bilakatu zinen zure kuadrillaren kide? 
Kuadrilla sortu zen unetik beretik interesatu nintzen, 

batez ere janzkerak eman zidan arreta. Duela lau urte sartu 
nintzen kuadrillan eta hasiera-hasieratik bat egin nuen 
taldearekin, eguneroko dinamikan oso eroso sentituz. Hau 
esanda, espero dut etorkizunean ere taldean parte aktiboa 
izaten jarraitzea.

Zein da aurtengo zuen gurdiaren gaia?
Aurtengo karrozaren gaia Oktoberfest da. Aukera 

ezberdinen artean, hau izan zen gehien gustatu zitzaiguna 
taldekide guztioi. Jai giroarekin eta umore onarekin bat 
egiten duenez, egokia iruditu zitzaigun.

Zer da Amurrioko jaiak berezi egiten dituen hori?
Jendea, batez ere proposatzen diren ekintzetan parte 

hartzen duten horiek eta kuadrillarekin sortzen diren une 
ahaztezinak.

Zein ekintzetarako zaude gogotsuen?
Egia esan, ekintza guztiez gozatzeko prest nago, baina 

bereziki Kuadrillen Eguna bizitzeko irrika handia daukat: 
elkartasuna eta alaitasuna bizi ohi dira egun horretan.

Zein da jaietako gau bat bukatzeko modurik onena?
Lagunen artean dantzan eta ondo pasatzen, une horiek 

izaten dira atseginenak.

Amurrioko jaiak eskualdeko onenak direla 
argudiatzeko hiru hitz:

Herritarren lankidetza eta egun horietan sortzen den 
giroa, horiek dira Amurrioko jaiak benetan paregabe 
bihurtzen dituzten osagaiak.

Kuadrillak

IZARO LLADO EGIA
Euskotarrak

Zer sentsazio sorrarazten dizu zure 
kuadrillaren ordezkaria izateak aurtengo 
jaietan? 

Oso pozik jaso nuen erabakia. 
Azkenean, Euskotarrak izan da betidanik 
izan dudan bigarren familia. Oso txikia 
izanda hasi nintzen kuadrillan parte 
hartzen, nire familia osoa betidanik egon 
delako kuadrillan aritzen. 

Horregatik hartzen dut erabaki hau 
gustura eta Amurrioko jaiak izateko gogo 
handiarekin.

Nola bilakatu zinen zure kuadrillaren 
kide?

Lehen esandakoaren harira, kuadrillan 
egon naiz jaio nintzenetik. Nire familiaren 
belaunaldi askok parte hartu izan dute 60 
urte hauetan. Gainera, nire osaba izan da 
kuadrillaren lehendakaria urte askotan.

Zein da zuen gurdiaren gaia?
Aurten erabaki dugu karrozaren 

gaia Shrek filmari buruz izatea. Gai hau 
berezia da guretzat, egiten saiatzen garen 
hirugarren aldia delako. 2012an izan 
zen lehenengo aldia saiatu ginela. Urte 
horretan jaiak hasi baino lehen, aurkitu 
genuen gurdia erreta. Eta bigarrenez, 
2020an erabaki genuen berriz saiatzea 
baina guztiok dakigu zer gertatu zen…

Beraz, esaten den bezala hirugarrenean 
bai, oraingo honetan, asmatu!

Zer da Amurrioko jaiak berezi egiten 
dituen hori?

Niretzat kuadrillak dira jaiak bereziak 
egiten duten hori. Azkenean beste 
herrietan kuadrillak, lagun kuadrillen 
arteko gauza bat da. Berriz, Amurrion 

parte hartu dezake edonork. Guretzat jaiak 
lehenago hasten dira. Udan zehar denbora 
asko pasatzen dugu karrozak egiten jai 
kuadrillarekin. Beraz, azkenean denbora 
asko pasatzen dugu elkarrekin eta gure 
artean harreman berezia sortzen dugu.

Zein ekintzetarako zaude gogotsuen? 
Aurten 60 urte betetzen ditugu 

kuadrilla sortu zenetik. Orduan, ospatzeko 
txupinazo egunean belaunaldi guztien 
arteko bazkaria prestatuko dugu. Ilusio 
handiz hartzen dut egun hori nire familia 
osoak parte hartuko duelako.

Zein da jaietako gau bat bukatzeko 
modurik onena?

Egunaren arabera, azkenean egun 
bakoitzak xarma berezia dauka. Adibidez, 
gau berezi bat izaten da karrozena. Jai 
kuadrillan elkarrekin pasatzen dugu gaua 
eta ohitura daukagu kebab batzuekin 
bukatzea.

Amurrioko jaiak eskualdeko onenak 
direla argudiatzeko hiru hitz:

Herrikoak, elkarlana eta aniztasuna.

Euskotarrak jaietako ordezkari, 
kuadrillaren 60. urtuerrenean

Euskotarrak-eko kideei egokitu zaie aurtengo 
jaietako ordezkaria nor izango den erabakitzea, eta 
Iraia Beitia hautatu dute horretarako. 

60 urte bete ditu jai-talde beteranoak aurten, 
eta egun osoko festa antolatu zuten apirilean hori 
ospatzeko, eta urteurrena borobiltzeko aukera 
izango dute orain, jaietako ordezkaria kuadrillako 
kidea izanda. 

Urte bakoitzean jai-talde bati egokitzen zaio 
jaietako ordezkaria hautatzea. Baina, horrez gain, 
kuadrilla bakoitzak bere ordezkari propioa ere 
hautatzen du, eta guztiak igotzen dira balkoira 
abuztuaren 12ko txupinazoan. Horrez gain, 
festetako ekitaldi publikoetara ere bertaratzen dira 
figura publiko moduan (gastronomia txapelketako 
sariak emateko, adibidez).

Amurrioko jaiak

Kuadrillen parte-
hartzea sarituko du 
Urrezko Iguarrakoak

Amurrioko jaietako egitarauko 
ekintzetan parte-hartzeak sari 
berezia izango du aurtengoan: 

Urrezko Iguarrakoa. Amurrioko Udalak 
eta Jai Batzordean elkartzen diren 
eragileek sortutako garaikur berriak, 
aitortza egin nahi dio festetako kuadrilla 
parte hartzaileenari. 

Gauzak horrela Euskotarrak, 
Dantza Lagunak, Herriarenak, El Boli, 
Trot-Art eta Txabolakoak kuadrillek 
lehiarako aitzakia berria izango dute 
mahaigainean. Lehiarako bakarrik ez, 
elkar topatzeko eta festetaz batera 
disfrutatzeko aukera eskaini nahi 

du eta Urrezko Iguarrakoak. Hain 
zuzen ere, kuadrillak elkarren artean 
gehiago “elkartzea eta nahastea” da 
norgehiagokaren helburu nagusia. 
Egitasmo berri honekin “kuadrillen parte 
hartze handiagoa sustatu eta kuadrillak 
kaletik ikustea” dute helburu Udalak 
eta Jai Batzordeak. “Gure ideia ez da 
ekintza berri bat sortzea, baizik eta, 
honezkero egiten direnak indartzea eta 
bateratzea”. Bide horretan kuadrilletako 
kide guztiei luzatu nahi zian diote parte-
hartzerako deia: “umeak, nerabeak, 
gazteak eta nagusigoak”.

Egitarauko ekintza desberdinetan 

parte hartzeagatik, edota egitarauko 
ekintza batzuk aurrera ateratzen 
laguntzeagatik kuadrilla bakoitzak 
puntu bana jasoko du. Sukaldaritza 
lehiaketetan, jolasetan, lasterketetan 
edota Karrozen kalejiran sailkapenaren 
araberako puntuak banatuko dituzte, 
parte hartzeagatik lortutako puntuaz 
aparte.

Puntu guztiak batu eta jaietako 
azken egunean iragarriko dute kuadrilla 
irabazlearen izena, Iguarrakoaren 
agurra baino zertxobait lehenago. 
Kuadrilla irabazleak Urrezko Iguarrakoa 
eta 300 euroko saria jasoko ditu.

Euskotarrak, Dantza Lagunak, Herriarenak, El Boli, Trot-Art eta Txabolakoak kuadrillek lehiarako 
ez ezik, elkarrekin jaietaz disfrutatzeko aitzakia berria ziango dute aurtengoan: Urrezko Igua-
rrakoak. Puntukako sailkapen baten bidez, jaietako kuadrrilla parte-hartzaileena sarituko dute.

Erreportajea

Egitaraua

Abuztuak
02

18:00

09
11:30

14:00
15:00

16:00

19:00-
22:00

21:00

22:00

Larunbata
Santuaren jaitsiera
San Roke ermitatik Santa 
Maria parrokiaraino, 
Santa Vera Cruz kofradiak 
antolatuta
Autobusak: 17:30ean 
eta 17:45ean Antzokiko 
markesinako autobus 
geltokian; 17:35ean eta 
17:50ean San Joseko 
markesinan

Larunbata
Paella lehiaketaren 
hasiera
Parkean, Jai Herrikoien 
Aldeko Batzordeak 
antolatuta
Paellen aurkezpena
Bazkaria eta paella 
lehiaketaren sari 
banaketa
Parkean, Jai Herrikoien 
Aldeko Batzordeak 
antolatuta
Bingo musikatua
Parkean, Jai Herrikoien 
Aldeko Batzordeak 
antolatuta
Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
Emakumeen bikoteen 
arteko jaialdia 
Udal pilotalekuan, 
Pelotazale Klubak 
antolatua
Kontzertuak: La Txama, 
Biziraun erromeria eta 
DJ Desi eta Presi!
Parkean, Jai Herrikoien 
Aldeko Batzordeak 
antolatuta

10
09:30

11:00

12:00
13:00

14:00

19:00

21:30

Igandea
XIV. Marmitako 
Lehiaketa
Juan Urrutia plazan, 
Amurrioko Su-gozotan 
elkarte gastronomikoak 
antolatuta
Haurrentzako ur-jolasak
udako igerilekuetan
La Magumbo Brass Band
Marmitako lehiaketako 
kazolen aurkezpena
Marmitako lehiaketaren 
sari-banaketa
Skate erakustaldia
Bañuetaibarko zelaian
Zinema kalean, barrezko 
proiekzio laburrak
udako igerilekuetan

11
11:30

20:00

22:00

Astelehena
Amurrio Hiria Pilota 
Txapelketaren finalak
Udal pilotalekuan
Pelotazale Klubak 
antolatua
Garikoitz Mendizabal 
& Gorka Hermosaren 
kontzertua
Santa Maria elizan, 
Musika Klasikoko Zikloa, 
Arabako Foru Aldundia 
Profesionalen arteko 
pilota partida: 
Larrazabal-Eskiroz eta 
Urrutikoetxea-Imaz
Udal pilotalekuan
Pelotazale Klubak 
antolatua

Amurrioko jaiak

12
13:00

17:00

18:30

18:45

19:00

19:00-
22:00

21:00-
23:00

Asteartea
TXUPINAZO EGUNA
Kuadrillen aurkezpena
Juan Urrutia plazan
Txapela jaurtiketa 
Iturralde kalean
Pregoiaren irakurketa 
San Antonen Lagunen 
eskutik, udaletxeko 
aretoan
Kuadrillen ordezkarien 
aurkezpena
Udaletxean
Txupinazoa eta 
Iguarrakoaren jaitsiera
Jarraian, kuadrillen 
kalejira Battuere 
batukadarekin eta 
Mariaka eta Marigabon 
erraldoiekin
Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
Etxebarria aita-seme 
trikitilariak
Eskauten txosnan

21:30

22:00

22:00

23:45

02:30

La Pergola orkestra
Juan Urrutia plazan
Elkartasun txosna 
egongo da
Laztana Laztana
Juan Urrutia plazan
Elkartasun txosna 
egongo da
DJ Reimy ibiltaria
Txosnagunetik hasita, 
Jai Herrikoien Aldeko 
Batzordeak antolatuta
Oxabi erromeria
Juan Urrutia plazan
Elkartasun txosna 
egongo da
Dj Oihan Vega
Juan Urrutia plazan
Elkartasun txosna 
egongo da

Abuztuak
13

10:00-
14:00

10:30

11:00

11:00-
14:00

11:00

11:30-
13:00

12:00
12:30

13:30

14:00

14:00

Asteazkena
HAURRAREN ETA 
ADINEKOEN EGUNA
Amurrioko haurren 
zupakiak jasoko dira 
Iguarrakori emateko
Udaletxearen sarreran
Hiribilduko pertsona 
zaharrenari makila 
ematea
Udaletxeko osoko 
bilkuren aretoan
Jarraian, trikitiarekin 
paseoa elizaraino
Meza
Santa Maria parrokian 
Mariaka abesbatzaren 
parte-hartzearekin. Meza 
bukatzean, udalbatzak 
San Anton de Armuru 
egoitza bisitatuko du
Haurrentzako jolasak eta 
tailerrak
Udal parkean
Xake partidak
Aldiberekoak zein 
haurrentzakoak, 
parkean. Amurrioko Xake 
Taldearen eskutik
Betijai fanfarrea
Bereziki adinekoei 
eskainitako kalejira
Buruhandien irteera
Adikoentzako mokadua 
eta musika-animazioa
Juan Urrutia plazan, 
Amurrio Hiribilduko 
Familia Elkartearen 
eskutik
Apar-festa
GUK eskulturan
Haurrentzako bazkaria
Udal parkean, Amurrioko 
Eskaut Taldearen eta 
Aurreraka taldearen 
eskutik
Senidetasun bazkaria
Udal-pilotalekuan 

Egitaraua

16:00

16:00-
20:00

16:00

16:00

17:00

18:00
18:00

19:00

19:00-
22:00

20:00

21:00-
00:00

22:00

22:00

22:30

Dantzaldia Ganeko 
taldearekin
Frontoi kalean
Iguarrakoari bisita
Udaletxeko areto 
nagusian
Kalaka jokoak
parkean 
Zirku tailerra
Juan Urrutia parkean. 
Arabako Bizi Programa. 
Vital Fundazioa
Jostailuzko moto 
lasterketa
Iturralde kalean
Buruhandien irteera
Bilbao Athletic -Arenas 
Getxo
Futbol partida, Basarteko 
zelaian
Mute ikuskizun 
familiarra
Lucas Rey, Mendiko 
eta Felix Murgaren 
arteko plazan. Arabako 
Bizi Programa. Vital 
Fundazioa
Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
El peor espectaculo del 
mundo
Kale antzerkia, Frontoi 
kalean
Amurrio Harro
Informazio standa, 
Larrinagako oinezkoen 
gunean
Zezensuzkoa
Elexondo kalean
Kontzertuak: Ziztada eta 
Erlantz, Not, Beranduegi 
erromeria, DJ True Tox
Parkean, Jai Herrikoien 
Aldeko Batzordeak 
antolatuta
Macrorquesta Kripton
Juan Urrutia plazan

Bereziak izango dira 
Amurrioko aurtengo jaiak 
KARLA VELARDErentzat, 
kontzertua eskainiko baitu 
Laztana Laztana taldearekin 
txupinazo egunean Juan 
Urrutia plazako oholtzan.

Amurrioko jaietan plazako oholtzara 
igoko zara aurten, Laztana Laztana 
proiektuko gainontzeko kideekin batera. 
Nola jaso zenuten jotzeko proposamena?

Amurrion jotzeko proposamena 
urrutitik dator, baina, azkenean, aurten 
izango da gure aukera. Oso pozik gaude, 
aukera aparta da etxean jotzeko eta nire 
inguruko jendeari erakusteko zertan aritu 
garen arlo artistikoan azken bizpahiru 
urteetan.

Ilusioa, urduritasuna... zer sortzen 
dizu zure herrian jotzeak?

Egia esan, entzuleen artean hainbeste 
jende ezagun izateak apur bat urduritzen 
nau, baina urduritasuna eta ardura lotuta 
daude, eta urduri jartzen naiz benetan 
inporta zaidalako egiten dudana. Hortaz, 
ongi etorriak dira sentsazio horiek eta 
oholtza gainean lagunduko didatela uste 
dut.

Bereziak izango dira aurtengo 
Amurrioko jaiak zuretzat, beraz?

Zalantzarik gabe, oso bereziak 
izango dira. Aurten zerbait ezberdina 
eskaintzeko aukera daukagu esku artean, 
eta modu hobeezina iruditzen zaigu 
txupinazo egunean jotzea, jaiei hasiera 
ezberdin bat emanez.

Kontzertutik harago, zer plan duzu 
aurtengo jaiei begira?

Lehenik eta behin, kontzertua eman 
ostean egindakoarekin pozik eta lasai 
geratzea, eta sentsazio polita izatea 
eskainitakoari buruz. Hortik aurrera, 

“Jaiei hasiera ezberdin bat 
emango diegu kontzertuarekin”

Elkarrizketa

gozatzea da plan nagusia, baita beste 
eskaintza guztiak disfrutatzea eta merezi 
duten bezala baloratzea. Guztiok gozatu 
ahal izateko esparrua izatea gustatuko 
litzaidake, hau da, espazio segurua 
izatea; eta guztiok aukera izatea jaietan 
gure lekua topatzeko.

Zerekin egingo du topo Amurrioko 
jaietan zuek entzutera gerturatzen 
denak?

Proposamen eklektiko batekin egingo 
du topo. Guretzat ez dago mugarik estilo 
arlotik, ezta kreatibitate arlotik ere. 
Gustuko dugun musika, guk dantzatuko 
genukeen musika sortzen dugu, eta 
entzuleek hori jasotzea espero dugu. Nire 
aldetik, inoiz baino askeago sentitzen 
naiz Laztana Laztana proiektuan 
biolinari dagokionez. Ez da ohiko gauza 
bat biolina “elektropop” estiloan sartzea, 
baina barrera hori apurtzeak milaka 
aukera eman dizkit esperimentatzeko, 
trebatzeko eta biolinarekin beste soinu 
mota batzuk lortzeko.

Lehen esan bezala, mugarik ikusten 
ez duen talde batekin egingo dute 
topo entzuleek, eta askatasun hori 
transmititzea gustatuko litzaidake. 
Beste alde batetik, noski, gure helburu 
nagusietako bat da euskaraz eta ahots 
femenino baten inguruan sortutako 
proposamen honek duen potentziala 
entzuleei helaraztea.

Uda sasoi bizia izan ohi da 
musikarientzat, kontzertuak ugaritu 
egin ohi direlako. Hala izango da ere 
zuentzat? Zeintzuk dira datozen aste 
eta hilabeteetarako dituzuen zita eta 
proiektuak?

Bai, hala izango da, zorionez. Dena 
den, esan beharra dago entzuleek ez 
dutela imajinatzen kontzertuen atzean 
dagoen guztia. Emanaldiak prestatzeak 
lan handia suposatzen du; baita proiektua 
aurrera eramateko eman behar diren 
pausu guztiak: konposaketa, grabaketa, 
ekoizpena, bideoklipak, promozioa eta 
abar. Beraz, bai, uda musikala izango 
dugu, baina ez bakarrik kontzertuei 
dagokienez.

Dena den, uda honetan daukagun 
beste zita garrantzitsuena Gasteizko 

jaiak dira. Oso pozik gaude bertan 
errepikatzeaz eta, beti bezala, oso 
eskertuta hain aukera politak disfrutatu 
ahal izateaz.

Laztana Laztana taldeaz gain, beste 
proiektu batzuetan ere aritu zara 
kolaboratzaile, ezta?

Bai! Azken denboraldian konturatu 
naiz biolin-jotzailea izateak ez duela esan 
nahi proiektu batean bakarrik aritzea, 
eta “biolin-jotzaile” titulu hori nirekin 
doala beti. Horrek aukera eman dit 
beste pertsona batzuekin eta beste estilo 
batzuetan jotzeko. Aukera hobeezina da 
gero eta gehiago ikasteko eta ikaskuntza 
horiek nire bizitzako beste arlo guztietara 
eramateko.

Azken urte honetan hainbat taldeen 
diskoetarako grabatu izan ditut biolinak, 
“saio-musikaria” deritzona izan naizela 
esan dezaket. 

Bestalde, Amurrion bertan sortutako 
Batzutan taldearekin aritzen naiz baita 
ere, Izaskun Villaverde (flauta), Maialen 
Fernandez (biolina) eta Lucia Iturbe 
(pianoa) bidelagun izanda. 

“Mugarik ikusten 
ez duen talde 
batekin egingo 
dute topo 
entzuleek, eta 
askatasun hori 
transmititzea 
gustatuko 
litzaidake”

Amurrioko jaiak

Egitaraua

Abuztuak
14

10:00

11:00-
14:00

12:00

12:00

12:30

13:00

13:30

13:30

15:00

17:00

19:00

20:00

20:00

21:00-
00:00

22:00

02:00

Osteguna
KUADRILLEN EGUNA 
Baserriko produktuen 
erakusketa eta lehiaketa
Juan Urrutia plazan
Haurrentzako jolasak eta 
tailerrak
Udal parkean
Kalejira Amurrioko 
Txistuzaleak elkartearen 
eskutik
Kuadrillen arteko 
jolasak
Musika animazioa 
trikitiarekin
Triki-poteoa kuadrillekin
Kioskotik hasita
Perretxiko dastaketa
Arriola Mikologia 
Elkartearen eskutik, 
Larrinagako oinezkoen 
gunean
Apar-festa
GUK eskulturan
Kuadrillen bazkaria
Udal pilotalekuan
Akerbeltz erromeria
Udal parkean
Eskaintza Andre 
Mariaren Jasokundeari
Santa Maria parrokian
Odoloste-jan handia
San Anton plazan
Joko, kaleko musika
San Anton plazan
Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
Kontzertuak: 
Tanxungerias eta Dupla
Juan Urrutia plazan, 
elkartasun txosna 
egongo da
DJ Blessive
Udal parkean

Egitaraua

Abuztuak
15

10:00

10:00

10:00

10:45

11:00

12:30

12:30

13:30

18:00

19:00-
22:00

19:30

Ostirala
ANDRA MARI EGUNA 
Kanpai iraulketa
eta suziri-jaurtiketa, jaia 
iragartzeko
LXIX. Aiarako Zirkuitua, 
Txirrindularitza Sari 
Handia
Elite eta 23 urtez 
azpikoen kategorietan, 
Arabako Txapelketa  
eta “Daniel Albizua” 
memoriala
Dianak
trikitiarekin
Mariaka eta Marigabon 
erraldoien kalejira
Santa Maria parrokiara
Meza nagusia
Santa Maria parrokian, 
jarraian ohorezko 
aurreskua
Kalejira erraldoiekin
Zenbait herrietako 
erraldoien topaketa
Harrera agintariei eta 
jaietako laguntzaileei
Udaletxean
Txirrindularitza Sari 
Nagusia
Sari banaketa
Herri-kirolak, erakusketa 
eta tailer parte-
hartzailea
Bizindar taldearne 
eskutik, 
GUK pasealekuan
Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
Euskal Dantzen 
emanaldia
Aiara Dantza Taldearen 
eskutik, Juan Urrutia 
plazan

21:30-
23:00

21:30

23:00

23:30-
01:00

01:30

Kontzertua: Txapela 
Brava
Juan Urrutia plazan
Babiora Igoera 
oxigenorik gabe
Parkean, Jai Herrikoien 
Aldeko Batzordeak 
antolatuta
Gurera Dantza Bertikala 
ikuskizuna
Harrobi Dantza Taldearen 
eskutik, 
udal-pilotalekuan
Kontzertua: Iñaki Plaza
Banda eta dantzariekin 
batera, Juan Urrutia 
plazan
DJ jaia
Eliza eremuan, Eskaut 
taldeak antolatuta

Egitaraua

Abuztuak
16

08:30-
15:00

10:00

10:30

11:00
11:30

12:30

17:00

19:00

Larunbata
SAN ROKE 
Joan-etorriko doako 
autobus-zerbitzua 
San Rokeko zelaietara 
joateko
Autobus geltokitik
Santuaren Igoera San 
Roke ermitara
Santa Maria parrokiatik
Ganadu erakusketa
San Roken
Animazioa trikitiarekin
Meza nagusia
San Rokeko zelaian, 
Mariaka abesbatzaren 
parte-hartzearekin
Aurresku eta Joten LIX. 
Lehiaketa
Aiara Dantza Taldeak 
antolatuta
Enduro erakustaldia eta 
txapelketa
Bañuetaibarko zelaian
Emakumeen 
futbol-partida: 
Athletic-Eibar
Euskal Herriko Kopa, 
Basarte futbol zelaian

19:00-
22:00

20:00

21:00

22:15

00:00

01:30

01:30

Indarkeria matxisten 
prebentzioa, 
sentsibilizazio eta arreta 
gunea 
Larrinagako oinezkoen 
gunean
Trapu Zaharrak 
konpainia: La última y 
nos vamos
Kale antzerkia, Lucas 
Rey, Mendiko eta Felix 
Murgaren arteko plazan
Maran Orkestra
Juan Urrutia plaza
Karrozen desfilea
Elizako biribilgunetik
Zutik erromeria
Juan Urrutia plaza
Karroza lehiaketaren 
sari banaketa
Juan Urrutia plazan
DJ Varro
Juan Urrutia plazan

Abuztuak
17

07:00

10:00-
15:00

09:00

11:30

12:30

14:00

14:30

16:00

18:00

19:00

20:00

22:00

23:30

00:00

Igandea
SAN ROKEREN 
ERREPIKAPENA 
Gosaria eta kalejira
San Roke kuadrillaren 
eskutik, Juan Urrutia 
plazatik
Joan-etorriko doako 
autobus-zerbitzua 
San Rokeko zelaietara 
joateko
Autobus geltokia
IV. Sukalki Lehiaketa 
eta XXIV. patata-tortilla 
Lehiaketa
Mendiko Lagunak taldeak 
antolatuta
Meza
San Rokeko zelaian, 
Mariaka abesbatzaren 
parte-hartzearekin
Ardien Ile-mozte 
tradizionala
San Rokeko zelaian
Sari banaketak
San Rokeko zelaian
Senidetasun bazkaria
San Roken
Kittu erromeria
San Rokeko zelaian
Herri Kirolak: Euskadiko 
Emakumezkoen 
eta Gizonezkoen 
Txinga Eroate Eta 
Emakumezkoen Lasto 
Altxatze Txapelketak
Iturralde kalean
Zirku ikuskizuna
Kale antzerkia, Lucas 
Rey, Mendiko eta Felix 
Murgaren arteko plazan
Galea Orkestra
Juan Urrutia plazan
Berriztu Erromeria
Juan Urrutia plazan
Urrezko Iguarrako Saria
Juan Urrutia plazan
Herriko jaiei agurra
Juan Urrutia plazan

Amurrioko jaiak

Eraso matxistarik 
gabeko jaien 
alde lanean

Aurtengoan ere, pertsona 
guztientzako seguruak izango 
diren eta eraso matxistarik 

gabeko jaien alde lanean arituko da 
Amurrioko Mugimendu Feminista. 
Eragile feministen urteetako lan eta 
ekinaren ondoren, iaz jarri zuen martxan 
Udalak lehendabizikoz jaietan eraso 
matxistei aurre egiteko protokoloa. 
Amurrioko jaien edizio berri honetan, 
2024an abiatutako bidetik jarraituko dute 
lanean herriko eragile eta erakundeek, 

Mugimendu Feministak eta Amurrioko Udalak 24 orduko arreta eskainiko duen telefonoa jarriko 
dute eskura eraso matxistak salatzeko, jai egunak iraun bitartean. 

erasorik gabeko festak erdiesteko. Urte 
luzez Mugimendu Feministaren baitako 
Otsemeak neska gazte taldea izan da 
Amurrioko jaietan eraso matxistei aurre 
egiteko protokoloa garatu izan duen 
eragile bakarra, honen aplikazioa Jai 
Herrikoien esparrura mugatuz nagusiki. 
Hain zuzen ere, Mugimendu Feministako 
kideek hartu izan dute euren gain erasoak 
salatzeko telefonoaren kudeaketa eta 
prebentzio lana egiteko ardura.

Udalari jaietarako protokolo propioa 

diseinatzeko eskariak fruituak eman 
zituen iaz. Lehendabizikoz jaietan eraso 
matxistei aurre egiteko protokoloa 
garatu zuen Amurrioko Udalak 
Mugimendu Feministaren eta Amurrioko 
Emakumeon* Sarearen laguntzaz. 
“Protokolo berri honi esker jaietako 
eragile gehiago aktibatzea lortu zen”, 
azaldu diote Aiaraldea Komunikabideari 
Mugimendu Feministako kideek.

Abiatutako bidetik jarraituko dute 
aurten ere. Hartara iaz diseinatutako 

2023an jaietan egondako eraso matxistak salatzeko elkarretaratzea. Aiaraldea.eus

Erreportajea

protokoloa gehiago garatu dute ikasturte 
honetan, eraso matxisten aurkako 
oinarri sendoagoak jartzeko asmoz. 
“Mugimendu Feministarentzat oso 
garrantzitsua da jaietan aktibo diren 
eragile eta norbanako oro erasorik 
gabeko jai batzuen alde lanena jartzea. 
Oraindik ere bide luzea dago lantzeko”, 
azaldu dute eragile feministatik.

Salaketa telefonoa
Eraso matxistak salatzeko telefonoa 

izango da protokoloak eskainiko duen 
baliabide nagusietako bat. Emagin 
elkarteak eskainiko du 24 orduko 
telefono arreta 666167220 zenbakian. 

Telefono bidezko arretaz harago, 
Amurrioko Mugimenduko Feministako 
kideak arduratuko dira jaiak iraun 
bitartean aurrez aurreko arreta 
eskaintzen. Horretarako, protokolo 
arduradunak izendatu dituzte. 
Arduradun horiek jai esparruan eragile 

666 167 220
izango da eraso 
matxistak 
salatzeko 
telefonoa

eta norbanako desberdinei protokoloaren 
berri emateaz gain, harreman zuzena 
mantenduko dute telefonoaren atzean 
egongo diren Emagineko kideekin.

Herriguneko Larrinaga oinezkoen 
pasealekuan, gainera, Puntu Morea 
jarriko dute zenbait jaiegunetan. 
Mugimendu Feministarekin harremana 
duten neska gazteak egongo dira bertan, 
protokolo arduradunekin koordinazio 
eta elkarlaguntza etengabean.

Eraso matxisten prebentzioak 
ere berebiziko garrantzia izango 
du Amurrioko jaietan. Mugimendu 
Feministak kartel, pegatina eta pankartak 
kokatuko ditu jaiaren epizentro diren 
guneetan. Amurrioko Udalak ere taberna 
eta jaietako eragileekin egingo du 
lanketa hori, eta prebentziorako material 
gehiago kaleratuko du ere. Gainera, 
Mugimendu Feministak ekoiztutako 
kuñak jarriko dituzte entzungai jaietako 
ekitaldi desberdinetan.

Amurrioko jaiak

ALORIA
Abuztuak

29
07:30

12:30
13:15
15:00
16:30
17:00
18:30

23:00
02:00
03:00

30
07:30

Ostirala
Jaien hasiera suziri 
eta kanpai hotsekin
Meza santua
Trikipoteoa
Familia bazkaria
Alboradak
Mus txapelketa
Haur Jolasak eta 
txokolate-jana
Gauargi erromeria
DJ Herrikoiak
Itzelezko 
kontzentrazio 
atletikoa
Galtza eta tanga 
lasterketa

Larunbata
Kanpai hotsak eta 
suziriekin diana

13:00

13:30 
15:00
18:00
18:30
20:30
21:00

23:00

Hilak gogoratzeko 
meza
Argazki erakusketa
Herri Bazkaria
Puzgarriak
Arrastaria Desafioa
DJ Nabo
Guztiontzako 
parrillada
Tiketak 4 euro
DJ Nabo
2. pasea

Egitarauak

BARANBIO
Irailak

06
13:00

07
14:00
17:00
19:00

19:30
20:30

08
12:00
18:00

19:30

10
12:00
13:00
13:00

Larunbata
BARANBION
Txirrindularitza 
lasterketa
Elite eta Sub23 
Lehendakari torneoa, 
Arabako txapelketa 

Igandea
BARANBION
Erretiratuen bazkaria
Briska txapelketa
Pregoia, txupinazoa 
eta kanpai-hotsa
Odolki dastatzea
Txapela Brava 
erromeria

Astelehena
GARRASTATXUN
Meza
Tortilla txapelketan 
izen ematea
Tortillen aurkezpena 
eta sari banaketa

Asteazkena
BARANBION
Meza
Pintxopotea
Txistulariak

13
11:30

14:15
14:45

17:00
20:00

20:30

21:30

22:00
23:00
02:30

Larunbata
GARRASTATXUN
Paella txapelketaren 
izen ematea
Paellen aurkezpena
Paellen sari 
banaketa
Bingo musikatua
Pilota partida
Benjaminen 
kategoria, 
Baranbioko frontoian
Parrilladarako tiket 
salmenta
Parrillada
Baranbion
Txapela jaurtiketa
Gauargi erromeria
DJ

LEKAMAÑA
Irailak

27
08:00

12:00

13:00

13:00
15:00
16:30
18:30
20:00

20:00

28 
08:30

09:30

12:00
12:30

13:00
13:00
14:00

Larunbata
Muestra txakurren
txapelketa
Arabako Kopa
Jaien hasiera
Suziri jaurtiketa eta 
kanpai errepikarekin
Arabako Koparen 
sari banaketa
Pintxopote
Herri bazkaria
Haurrentzako jolasak
Txokolate jana
Parrillada
Odolosteak, txistorra, 
hirugiharra solomoa 
eta saltxitxak
Arboledako Trikitixa

Igandea
Ipar-martxa ibilaldia
izen ematea
Ipar-martxa 
ibilialdiaren hasiera
San Pedro mendira
Magia ikuskizuna
Kanpai errepika eta 
Suziria jaurtitzea
Tortilla txapelketa
Meza
Igel-toka txapelketa

Amurrioko jaiak

Jai euskaldunak 
erdiesteko 
urrats berriak

Jaien testuinguruan euskararen 
presentzia eta erabilera 
sustatzeko asmoz, iaz abiatutako 

bide berdinari eutsiko dio aurten ere 
Aiaraldeko Euskalgintzaren Kontseiluak, 
Udal eta elkarteekin elkarlanean. 
Beste urte batez abian jarri dute Gora 
Aiaraldeko Jai Euskaldunak dinamika, 
eta erronka berria jarri diote haien 
buruei: ekimena modu eraginkorragoan 
inplementatzea eta eragile gehiagoren 
inplikazioa lortzea.

Hizkuntza paisaia
Jaietako hizkuntza paisaia zaintzea 

eta bertan eragitea du xede Aiaraldeko 
Euskalgintzaren Kontseiluaren 
dinamikak. “Aldarrikapenetik harago, 
kontzientziak astindu eta euskarazko 
eskaintza indartzea da asmoa”. 
Horretarako hainbat baliabide diseinatu 
eta sortuko dituzte, jaietako ekosistema 
osatzen duten espazio eta eragileei 
egokituak.

Jaietako eremu nagusi diren 
txosnagune eta tabernetan hizkuntza 
eskubideak errespetatzeko asmoz, 
hizkuntza irizpideak barne bildu dituzte 
kanpainaren barruan. Horretarako, bete 
beharreko hizkuntza irizpideak jasotzen 

dituen txostena helaraziko diete Udalek 
txosna jartzen duten eragile eta elkarteei.

Besteak beste, txosnaguneko txanda 
guztietan pertsona elebidunen bat egotea 
eskatuko dute, baita hizkuntza paisaia 
osatzen duten elementuak euskaraz 
egotea ere. Musikari ere eskainiko diote 
arreta, euskarazko musikaren presentzia 
%65ekoa izatea bermatuz txosnen 
ordutegi guztian.

Modu berean ostalari eta tabernariak 
ere interpelatuko ditu kanpainak, 
establezimendu horietan ere hizkuntza 
irizpideak bete eta euskal hiztunen 
eskubideak errespeta daitezen.

“Gora Aiaraldeko Jai Euskaldunak!” dinamika jarri du martxan aurten ere Aiaraldeko Euskalgintza-
ren Kontseiluak, Udal eta elkarteekin elkarlanean. Jaien testuinguruan euskararen presentzia eta 
erabilera sustatzea dute helburu. Iaz abiatutako bidetik jarraitu nahi dute aurten ere.

Erreportajea

"Gora Aiaraldeko Jai Euskaldunak!" dinamikaren barruan, festetan euskara sustatzeko baliabideak sortu dituzte udalek. Aiaraldea.eus

Urte osoa daramagu zain, eta  berriz ere 
jai giroan murgiltzeko garaia heldu 
da. Laudioko jaiak ate joka ditugu, eta 

jaietako lantaldeak, kuadrillek, elkarteek eta 
herriko beste hamaika eragilek ilusio handiz 
prestatu dute aurtengo egitaraua. Eskerrik asko 
bihotzez, zuen lanari esker bederatzi egunez 
gure herria alaituko duten jai parte-hartzaileak, 
euskaldunak, inklusiboak eta errespetuzkoak 
izango baititugu.

Jai hauek herritik eta herriarentzat dira. 
Eta aurten, bereziki, gogotsu gaude ArteOn 
abesbatzako gazteek pregoia emango digutelako.

Gure herriko gazteak, euren ahots 

zoragarriekin, jai hauen hasierari ukitu magikoa 
emango diote. Eta ez ahaztu Baldarrak kuadrilla, 
txupinazoa botatzeko ardura hartuko duena. 
Zorionak eta eskerrik asko, bihotzez! Jai hauek 
bizitzeko eta ospatzeko gonbidapena luzatzen 
dizuet: gozamenetik, libre eta errespetuz. 
Horregatik, argi dugu ez dugula inolako jarrera 
matxista, arrazista, homofobo edo transfoborik 
onartuko. 

Herri anitza eta askotarikoa gara, eta horixe da 
gure indarra. Hurrengo egunetan, ekin diezaiogun 
dantzari, elkarri irribarreak ateratzeari, eta bizi 
ditzagun jaiak elkarrekin, kaleko giroa eta bizitza 
ospatu!

Ainize Gastaka
Martinez
LAUDIOKO ALKATEA

Gora Laudioko jaiak!

Laudioko
jaiak
Abuztuaren 15etik 31ra 

Babestutako 
edukia

“Ikuskizun hutsa izango 
da pregoia, ez dugu 
ezertxo ere ez irakurriko”
FELIX PRIMO SAIZ (Laudio, 1968) ArteOn abesbatza elkarteko presidentea da. Talde horretako 
kideak izango dira aurtengo sanrokeetako pregoilariak, eta ikuskizun berezia prestatzen ari dira 
abuztuaren 14rako.

Laudioko jaietako aurtengo 
pregoilariak izango zarete ArteOn 
elkarteko kideak. Nola jaso zenuten 
albistea?

Autoan nengoen kultura zinegotziak 
deitu zidanean, arratsaldeko zazpiak 
izango ziren. Esan zidan bilera bat izan 
zutela eta guri buruz hitz egin zutela 

bertan. Hasieran pentsatu nuen: “Ea zer 
gertatu den hemen, ea zer apurtu dugun” 
(barreak). Esan zidan gugan pentsatu 
zutela jaietako pregoilariak izateko. 
Bonba bat izan zen. Albiste zoragarria da 
eta argi dago badela taldeari egiten zaion 
aitortza eta omenaldi bat. Normalean 
horrelako aitortzak jende nagusiari 

egiten zaizkie, edo urte askoko ibilbidea 
dute entitateei.

Baina kasu honetan alderantziz da: 
hau beti izango da etorkizuneko proiektu 
bat, 5 urteko neska-mutilak ditugulako, 
eta baita 22 urtekoak ere. Argi dago 
gazteen abesbatza bat beti izango dela 
etorkizunez betetako proiektu bat, beti 

Elkarrizketa

egongo delako jendea sartu eta irteten, 
oso gaztetatik abiatuta. Horregatik, 
are ilusio handiagoarekin jaso dugu 
pregoilari izateko proposamena.

Nola baloratzen duzue hamabi urte 
hauetan eginiko lana?

Gogoratzen dut duela hamabi urte 
proiektu hau aurkeztu genuenean 
elkarrizketetan esaten genizuela: asmo 
handiak ditugu, handia asko gauzak 
egiteko, ea noraino iristen garen.

Pandemia bat igaro dugu, eta baita 
abesbatzatik igaro diren neska-mutilen 
bilakaera naturala ere. Azken finean, 
horrelakoa da bizitza: jende bat kanpora 
doa ikastera eta abesbatza utzi behar 
izaten du. Baina hori guztia gainditu 
izana bada sari bat, aitortza da, baina 
eurentzat, taldearentzat. Eurak dira 
protagonistak, elkarrizketa nik egin 
arren. Eurak gabe ezin dugu ezer egin.

Hori da benetako saria: hamabi 
urtez egitura mantendu ahal izatea. 
Pentsa urte hauetan guztietan bospasei 
zuzendari izan ditugula, baina aurrera 
jarraitzen dugu. 

Zein da gaur egungo egoera?
Nire ustez, une honetan bagaude 

ArteOnen garairik onenetako batean, 
onenean ez bada, hainbat arrazoirengatik. 
Alde batetik, abesten duten neska-
mutilek urte ugari daramatzate taldean, 
eta horrek dakar oinarria oso indartsua 
izatea. Abesbatzara sartzen diren kide 
berriak babestuta sentitzen dira, talde 
egonkor batekin egiten dutelako topo.

Beste funtsezko faktore bat 
zuzendaritza artistikoa da. Imanol 
Gamboa, gure zuzendaria, mutil gazte 
bat da, eta enpatia handia du talderekiko, 
ez dagoelako adin ezberdintasun 
handiegirik, eta konexioa ahalbidetzen 
du horrek. Adina ez da ezeren berme, 
noski, baina bermea badira Gamboak 
duen formazio musikala eta taldearekin 
enpatia izateko duen gaitasuna. 

Pregoia “entseatzen” ari zarete 
uneotan. Zer aurreratu dezakezue horri 
dagokionez?

Ez dela ohiko pregoia izango. Are 
gehiago esango dizut: ikuskizun bat 

“Nire ustez, 
une honetan 
bagaude 
ArteOnen 
garairik 
onenetako 
batean, 
onenean 
ez bada”

izango da, ez dugu ezertxo ere ez 
irakurriko.

Ibilbide artistiko bat garatu dugu 
abesbatza moduan, ez soilik abesten, 
baita antzezten ere, “One” musikalarekin. 
Horrelako zerbait izango da pregoia.

Musikal bat?
Beno… zeozer oso ezberdina egingo 

dugu. Ez dugu ezer irakurriko.

Jaien ostean etorriko da ikasturte 
hasiera. Zer erronka dituzue horri 
begira?

“One” musikalak bizirik jarraituko 
du. Baditugu emanaldiak lotuta Araban, 
eta beste batzuk data ixtearen faltan 
daudenak. Poztasun handia ematen digu 
oraindik proiektu horrek.

Bilboko Fair Saturday ekimenaren 
inaugurazio ekitaldian ere parte hartuko 
dugu, azken urteetan egin bezala. Izan 
ere, taldekideek asko gogoko dute lehen 
mailako artistekin eta 7.000 pertsonen 
aurrean abestea. Portugalera joatera 
ere gonbidatu gaituzte, Guimarães eta 
Oportora. 

Baditugu proiektu gehiago. Imanol 
ari da ekimen horiei forma ematen, 
pregoiarekin une honetan duten ilusioa 
mantendu dadin, ortzi-mugan proiektu 
ilusionagarri berriak izanda.

Laudioko jaiak

“Jaietan gure 
kuadrilla beti 
dago kalean”

Aurten hogei urte bete dituen 
BALDARRAK KUADRILLA 
izango da abuztuaren 15ean 
Laudioko jaietako txupinazoa 
jaurtitzeko arduraduna. 

Nekez ahaztuko dute Baldarrak 
kuadrillako kideek 2025eko 
abuztuaren 15a. Kuadrillak 

20 urte betetzen dituen urte berdinean 
egokitu zaie Laudioko Jaietako 
txupinazoa jaurtitzea, eta, horrenbestez, 
festei hasiera ofiziala ematea. Txupinero 
izatearen ardurak duen pisuaz kontziente, 
kuadrilla barruan taldetxoa antolatu 
dute, jaietako protokoloak eskatzen duen 
lana betetzeko.

Hogei urte jaietan
Jaietako kuadrilla ez ezik, lagun 

kuadrilla ere bada Baldarrak. Duela 
hogei urte, saskibaloia tarteko, Laudio 
Ikastolako eta La Milagrosa ikastetxeko 
bi lagun talde elkartu eta kuadrilla 
berria osatu zuten horrela. Kuadrillen 
Eguneko bazkariko tiketak lortzea zuten 
helburu duela bi hamarkada taldea 
sortu zutenean, baina geroztik jaietako 
antolakuntzaren eta parte-hartzearen 
eragile aktibo bilakatu dira. Baita lagun 
kuadrilla ona, jaietako esparrutik kanpo 
ere. Igela da kuadrillaren ikur, baina 
aurretik sator suhiltzaile bat izan zuten 
irudi, kaskoan ikurrina eta estelada 
bana zituela. Igela aukeratzearen 
arrazoia kontatu diote Aiaraldea 
Komunikabideari, barre artean: “Hogei 
urte pasa direnez, kontatu dezakegu, 

Erreportajea

preskribatu du. Arrigorriagako jaietara 
joan ginen behin eta marrazki lehiaketa 
bat zegoen. Goizeko ordu txikitan 
norbaitek lapurtu zuen marrazki bat eta 
igela zen. Irudi horrekin geratu ginen”.

Hogei urte eman dituzte jaiak 
girotzen eta prest dira beste hogei 
igarotzeko; “gure kuadrilla beti dago 
kalean jaietan”. Hamaika ekintzetan 
parte hartzen dute, eta bereziki kuttuna 
dute kuadrillen arteko zelai-errea 
txapelketa: “Zamaltzainak egiten hasi 
zenean ekin genion parte hartzeari eta 
podium ugari lortu genituen, eta orain 
ere”, nabarmendu dute.

Aipatu bezala, izaera parte-
hartzailea da Baldarrak kuadrillaren 
ezaugarri nagusietako bat. Suziri Jai  
Koordinakundeko kuadrilla beteranoena 
izateak ere, ez die jaietan-murgiltzeko 
sugarra itzali. Kontrara, harro begiratzen 
diote belaunaldi eta kuadrilla berrien 
“irrupzio” etengabeari. “Bereziki gogoko 
dugu kuadrilla giroa eta indartzen ari 
da hori, hain zuzen. Talde on bat sortu 
dugu Suziriren inguruan, eta osasun ona 
dauka”.

Gosaria indarrak hartzeko
Abuztuaren 15ean hasiera bikoitza 

emango die Baldarrak kuadrillak 
Laudioko jaiei. Eguerdian txupinazoa 
jaurtitzeaz gain, azken urteetan bezala, 
Baldarraken esku egongo da festetako 
lehendabiziko ekintza: kuadrillen 
gosaria.

Badira hamabost urte baino gehiago 
ekintza hau antolatzeari ekin ziotela, eta 
urterik urte geroz eta arrakasta handiagoa 
ari da lortzen. “Kuadrillak goizeko 
lehen ordutik kalean elkartzeko aitzakia 
bikaina da, gainera garrantzitsua da 15a 
bezalako egun luze baterako indarrak 
hartzea”, azaldu dute kuadrillako kideek.

Janari kantitateari erreparatuta 
aise ikus daiteke deialdiaren arrakasta: 
50 patata-tortilla, 300 txoripan, 140 
sandwich misto, 140 Nocilla sandwich, 
sangria, zukuak, kalimotxoa… “Dena 
agortzen da”, azaldu dute Baldarrakeko 
kideek. Aurten ere bertan izango dira, 
urtero bezala, 10:00etatik aurrera, 
12:00etan udaletxeko balkoira igotzeko 
unea iritsi bitartean, jaiei hasiera 
emateko ardura euren gain dutela.

“Bereziki gogoko 
dugu kuadrilla 
giroa eta 
indartzen ari da 
hori, hain zuzen”

Laudioko jaiak

Abuztuak
14

19:00

19:45

15
08:30

10:00

11:15

11:30

12:00

12:00

12:30

12:30

13:00

13:00

Osteguna
Jaiak iragartzeko 
pregoiaren 
irakurketa
ArteOn abesbatza
Herriko Plazan
Ardo aforatzea 
San Roke Kofradia
Udaletxe zaharra

Ostirala
Aire zabaleko XXVII. 
margo-lehiaketa
Herrigunean
Herri gosaria 
Baldarrak kuadrilla
Alberto Acero Plazan
Kalejira Kolpez Blai 
taldearekin 
Suziri-Jai Batzordea
Alberto Acero plazan
Party Carro kalejira 
apar-kainoiarekin 
Jai-talde historikoak
Herrigunean
Txupinazoa
Herriko Plazan
Kalejira 
Arloteak, Ekin Joleak, 
Laudioko gaiteroak 
eta San Roke Musika 
Elkartearen eskutik
Herriko Plazan
Omenaldia Ruperto 
Urquijori 
Arloteak
Lamuza plazan
Talo eta bokata 
txosna
Jai-talde historikak
Ezka kalea
Txosnen irekiera eta 
Urrezko Katxiaren 
ekitaldia
Txosnagunea
Kale animazioa Beti-
Jai fanfarrearekin
Herrian zehar

13:30

13:30 

14:30

15:30

16:30

17:00

18:30

19:00

19:00

19:00-
02:00

19:00

20:00

21:00

22:30

22:30

23:00

Beranduegi 
erromeria
Txosnagunea
Diskofesta 
Jai-talde historikak
Ezka kalean
DJ Reymi
Kontzertu ibiltaria
Alberto Acero 
plazatik
Appellido Adverbio 
Jai-talde historikak
Ezka kalea
Ski-taula eta txorizo 
opilak 
Azkenak kuadrilla
Zubiaur kalean
DJ Ruba
Zubiko Malekoian
Aire zabaleko XXV. 
Pintura-lehiaketaren 
sari banaketa
Herriko Plazan
DJ eta Apar-festa
Zumalakarregi 
etorbidea 
Munduaren ikuskizun 
txarrena… oraingoz 
Zanguango 
Konpainia
Lamuza Plazan
Beldur Barik
Indarkeria 
matxistaren 
prebentziorako 
informazio-puntua
Batzalarrin kalean
Mariachi Imperial 
kontzertu ibiltaria
San Roke egoitzatik
Mariachi Imperial 
Alberto Acero plazan
Jimenos Band
Herriko Plazan
DJ kontzertua
60. 70 eta 80 
hamarkadak
Alberto Acero plazan
Akerbeltz Erromeria 
Txosnagunea
Zezensuzkoa 
Herriko Plazan

Egitaraua

16
08:30

09:00

10:00

10:00-
22:00

10:00

11:00

11:00

11:00

11:00

12:00

12:00

12:45

13:00

13:00

Larunbata
SAN ROKE EGUNA
Alborada
Arloteak
Kalejira
Lankaietako Lagunak 
txistulari taldea
Kalejira
Ekin Joleak txistulari 
taldea
Frontenis Txapelketa
Herriaren Pilota 
Elkartea
Lamuza frontoian
Esku pilota partidak, 
“Laudioko Jaialdia”
Herriaren Pilota 
Elkartea
Lamuza frontoian
San Rokeren 
omenezko meza
Done Petri elizan
Familia gunea 
Puzgarriak
Txosnagunean
Diana 
Laudioko Gaiteroak
Lamuza Plazan
Buruhandi eta 
Zankoen ibiladia 
Aretako Buruhandiak
Herriko Plazan
Entzierroa eta 
bigantxak
16 urtetik gorakoentzat 
Ohorezko aipamenak
San Roke Kofradia
Done Petri elizan
San Roke musika 
elkartearen 
kontzertua
“Euskal kontzertua”
Aldai plazan
Orientazio probak
Lamuza plaza
Animazio musikala
Kittu eta Txaranga 
taldeekin

14:30

15:00

16:30

17:00

18:00

18:00

18:00

18:00

18:30

Herri bazkaria
Laudioko Gazte 
Asanblada
Txosnagunean
Kuadrilla historikoen 
herri-bazkaria
Elizako arkupeak
Zelai errea
Eztandak eta 
Basapiztiak kuadrillak
Lamuza Parkean
Erraldoi eta 
buruhandien 
ibilaldia
Herriko plaza
Laudio Konkis 
Jalgi eta Kolokan 
kuadrillak
Lamuza Parkea
Aurresku eta 
fandango eta arin-
arin txapelketa
Itxarkundia Dantza 
Taldea
Alberto Acero plazan
Herri kirolak
Arrizkuzubi taldea
Aldai plazan
Party Carro
Jai-talde historikak
Dantzaldia
KM Musik-K taldea
Lamuza plazan

19:00

19:00

20:00

20:00

21:00

22:00-
03:00

22:00

22:30

23:00

23:30

Castellers: Mnyons de 
Terrassa
Herriko Plazan
Rockalean eta 
barbakoa ibiltaria
Zoroak eta Zirika 
kuadrillak
San Rokeko aldapatik
Arima
Berriketan Konpainia
Lamuza Plazan
DJ Blessive
Zumalakarregi 
etorbidean
Les Tambours de Feu 
Deabru Beltzak 
Konpainia
Lamuza Plazan
Beldur Barik
Indarkeria matxistaren 
prebentziorako 
informazio-puntua
Batzalarrin kalean
Walter Ego
Arkupe taberna
Zezensuzkoa
Herriko plazan
Chambao
Zumalakarregi 
etorbidean
Adur, Zinkha, DJ 
Katiuska
Txosnagunean

Abuztuak

Egitaraua

17
09:00

10:00

10:00

10:00-
22:00

11:00

11:00

11:00

11:00

12:00

12:00

13:00

14:00

14:00

16:00

Igandea
SAN ROKEZAR
Txistularien kalejira
Lankaietako Lagunak
Haurrentzako parkea
Lamuza parkean
Txirrindularitza 
proba
Laudioar TE 
Zumalakarregi 
etorbidean
Frontenis Txapelketa
Herriaren Pilota 
Elkartea
Lamuza frontoian
Familia gunea 
Kalaka Jolasak
Txosnagunean
Diana 
Laudioko Gaiteroak
Buruhandi eta 
Zankoen ibiladia 
Aretako Buruhandiak
Herriko Plazan
Paella Txapelketa
Txilardiak eta 
gautxoriak kuadrillak
Aldai Plazan
Entzierroa eta 
bigantxak
16 urtetik 
gorakoentzat
Meza
Done Petri parrokia
Txapela Brava
Poteo musikala
Ezka kalean
Atzoko gazteen 
bazkaria eta 
dantzaldia 
Laudio BHIn
Gure gaurko 
gazteentzako 
bazkaria
5-16 urte artekoentzat 
Lamuza parkean
Haurrentzako parkea 
Lamuza parkean

17:00

18:00

18:30

19:00

20:00

20:30

20:30

21:30

22:00-
03:00

22:30

23:00

00:30

Erraldoi eta 
buruhandien 
ibilaldia
Herriko plazatik
Auzo-Prix
Bihurriak kuadrilla
Aldai Plazatik
Go!azen karaokea
Lamuza Parkean
Dantzaldia
KM Musik-K taldea
Herriko Plazan
Artilusio
Markeliñe Konpainia
Lamuza Plazan
Las Fellini
Alberto Acero plazan
Jai-tematikoa
Galtzagorri kuadrilla
Laudio BHIn
Maddi
Txosnagunean
Beldur Barik
Indarkeria 
matxistaren 
prebentziorako 
informazio-puntua
Batzalarrin kalean
Zezensuzkoa
Herriko plazan
Su Ta Gar
Zumalakarregi 
etorbidean
DJ Bitterkas
Txosnagunean

Abuztuak
23

08:00

10:00-
22:00

13:30

16:00

19:00

Larunbata
XLVI. Sukaldaritza 
Lehiaketa
Rakatapla Elkartea
Aldai Plazan
Frontenis Txapelketa
Herriaren Pilota 
Elkartea
Lamuza frontoian
Musika emanaldia
Aldai Plazan
Ibilgailu klaskioen 
eta kirol-autoen 
kontzentrazioa
Zumalakarregi 
etorbidean
Finito-infinito 
CIA Trotamundo 
Konpainia
Lamuza Plazan

Abuztuak

Egitaraua

Lau kuadrilla berri 
Laudioko jaietan
Belaunaldi aldaketa nabarmena ematen ari da azken urteetan Laudioko kuadrillen ekosisteman. 
Aurten lau talde berri batu dira Suziri Jai Batzordera. 

LUPUAK
Nola sortu zen zuen jai-kuadrilla, eta 

nondik dator izena?
Betiko lagun taldea da gurea, baina 

honakoa da jai batzordera batu garen 
lehenengo urtea. Guztira hamazortzi kide 
gara.

Lupua garagardoa egiteko osagai 
nagusia da, eta gure kuadrillan garagardo 

nahikotxo edaten dugu. Gainera, latinez, 
otsoa esan nahi du ere, horregatik 
aukeratu dugu otsoa kuadrillako irudi 
gisa.

Egitarauko zein ekintzarako zaudete 
gogotsu?

Kulero eta galtzontzillo lasterketa 

berreskuratuko da aurtengo egitarauean, 
badira aurteak egiten ez dela, eta gogotsu 
gaude horretarako.

Zer ekarpen egingo diezue Laudioko 
jaiei?

Kuadrilla berri asko batu gara aurten 
Suziri Jai Batzordera, beraz ekintza 
berriak proposatu beharrean, beste 
kuadrilla batzuekin batu gara, honezkero 
antolatzen ziren ekintzetan laguntzeko. 
Guk Laudio Got Talent lehiaketa 
antolatzen arituko gara, Ainubeak 
kuadrillarekin batera. Kuadrillen 
Egunean izango da hori, kuadrillen herri 
bazkariaren ostean.

Zein da zuen ustez aurten txosnetan 
gehien entzungo den abestia?

Gure ustez txosnetako abestirik 
entzunena, Pirritx eta Porrotxen “Iritsi 
da eguna” izango da.

Zenbat txosna-txanda egin beharko 
dituzue Laudioko jaietan?

Txanda nahikotxo egingo ditugu, 
nahiko genituzkeenak baino gehiago 
baina egin behar dira, beraz aurrera! 
Txanda-zaleak gara orokorrean!

Laudioko jai-kuadrillen artean nork 
dauka jantzirik itsusiena?

Gure ustez Galtzagorri kuadrillarena 
da itsusiena. Nahiko “sosoa” da, eta logoa 
bularrean jarrita nahiko “futboleroa” 
geratzen da (barreak).

Eta zein kuadrillak du izenik itsusiena?
Kuadrilla guztien izenak dira politak, 

guztiek dute esanahiren bat, ez dago izen 
okerrik.

Kuadrillak

Nola sortu zen zuen jai-kuadrilla, eta 
nondik dator honen izena?

Orain urtebete elkartu ginen 
Milagrosako hainbat gazte jai-kuadrilla 
bat sortzeko. Garai hartan 20 lagun inguru 
ginen. Gero, gure adineko beste talde batzuk 
ere batu ziren, eta gaur egun 40 lagun gara. 
Inauterietako mozorroa aukeratzerakoan, 
jantziaren kolorea adostean eta batez 
ere izenarekin buruhauste handiak izan 
genituen eta azkenean gutako bati bururatu 
zitzaion orain daukagun izena.

Suziri Jai Batzordera batzea erabaki 
duzue. Zergatik?

Txikitatik ikusi izan dugu herriko 
jaietan kuadrillak protagonistak direla: 
txupinazoan, ekintzetan… eta beti 
izan dugu horren parte izateko gogoa. 
Horretarako, Suziri-n sartu behar ginela 
argi geneukan.

Zer ekarpen egingo diozue Laudioko 
jaiei?

Guretzat aurtengoa lehen urtea da, 
eta horregatik parte hartzeko eta ikasteko 
gogo handiak ditugu. Hala ere, txosnetan 
lagundu dugu jada eta Odoloste Egunerako 
ekintza bat antolatu ere.

Zein da jaietako egunik onena? 
Txupinazo eguna da egunik onena, 

dudarik gabe, emozioa nabari baita 
aurreko egunetatik. Goizean kuadrillako 
jantzia jarri eta guztiekin elkartzea… 
horrelakorik ez dago. Azkenean, urtean 
zehar oso gutxitan elkartzen gara guztiok 
batera.

Egitarauko zein ekintzarako zaudete 
gogotsu?

Oraindik ez dugu parte hartu egitarauko 
ekintzetan, beraz, ez dakigu zein gustatuko 
zaigun gehien. Bakoitzaren gustuak alde 
batera utzita, Zoroak kuadrillaren ekintza 
aukeratuko genuke.

Zer ezin da falta Laudioko Jaietan?

Kuadrillak! Laudioko jaien esentzia 
kuadrillek bermatzen dute: ekintzak 
prestatu, euskara sustatu, giroa sortu, 
musika jarri, eta hainbat gauza gehiago 
ematen baitira haiei esker. Beraz honen 
parte izateak pozten gaitu.

Zein da zuen ustez aurten txosnetan 
gehien entzungo den abestia?

Latinoamérica-Raffa Fl, Michael BM, 
Jayie, Vika...

Amurrioko jaietara hurbiltzeko 
asmorik duzue?

Abuztuaren 14an izan daiteke 
Iguarrakoa “lapurtzera” joatea. 

Ez dugu Amurrio asko gustuko, hala 
ere, festak festa izaten jarraitzen du, nahiz 
eta hor izan.

Zerk egiten ditu Laudioko jaiak berezi?
Herriko jendeak. Laudio herri 

paregabea da, eta ez da beste horrelakorik 
egongo.

AZTIAK

Laudioko jaiak

Nola sortu zen zuen jai-kuadrilla, eta 
nondik dator honen izena?

Lagun taldea gara, eta jaietan parte 
hartzeko kuadrilla sortzea erabaki 
genuen. Ekintza eta animalien zerrenda 
osatu genuen kuadrillarentzako izen 
bila, eta, azkenean, Saguzarrak izena 
aukeratu genuen.

Suziri Jai Batzordeara batzea erabaki 
duzue. Zergatik?

Laudioko jaietako ekintzetan 
murgilduta egoteko aukera onena 
Suziri Jai Batzordera batzea dela uste 
dugu. Hori nahi genuen kuadrilla sortu 
genuenean eta horregatik batu gara.

Zer ekarpen egingo diezue Laudioko 
jaiei?

Jaiak hasi aurretik Suziri Jai 

Batzordeko bileretara batu gara, bertan 
gure iritzia emanez. Jaien bitartean 
ahalik eta ekintza gehienetan parte 
hartzea da gure asmoa.

Zein da jaietako egunik onena?
Odoloste Eguna edo Kuadrillen 

Eguna direla esango genuke. Kuadrillen 
Egunean kuadrilla guztiak elkartzen dira 
bazkarian, eta ekintza askotan parte 
hartzeko aukera dago. Odoloste Eguna, 
aldiz, jaietako egun nagusia da eta beti 
dago jendez lepo.

Egitarauko zein ekintzarako zaudete 
gogotsu?

Txindoki kuadrillak antolatuko 
dun Molto GP lasterketarako eta 
Zoroak kuadrillaren Muturreko Herri 
Kiroletarako.

 Zer ezin da falta Laudioko jaietan?
Musika asko dago herriko toki 

guztietan! Kalean lkartzen den jende 
guztia eta egitarauko hamaika ekintzak 
dira osagai nagusiak.

Zein da zuen ustez aurten txosnetan 
gehien entzungo den abestia?

Gure ustez boladan dauden 
euskarazko abestiak izango dira 
entzunenak, esaterako; ETS, Bengo eta 
abar.

Amurrioko jaietara hurbiltzeko 
asmorik duzue?

Pentsatuko dugu, baina ez dugu uste.

Zerk egiten ditu Laudioko jaiak 
berezi?

Jendeak eta ondo pasatzeko gogoak!

SAGUZARRAK

Kuadrillak

Nola sortu zen zuen jai-kuadrilla, eta 
nondik dator honen izena?

Zenbait lagun-taldetan geunden 
pertsona askok jai-kuadrilla baten parte 
izan nahi genuelako sortu genuen. 
Iazko jaietan, ekintza askotatik pixkat 
kanpo geratu ginela ikusteak inbidia 
handia eman zigun, eta antolatzeari ekin 
genion. Lagun-talde bakoitzak zenbait 
izen proposamen aurkeztu zituen, eta 
Matrakak zian zen bozkatuena.

Suziri Jai Batzordera batzea erabaki 
duzue.

Azken finean Laudioko Kuadrilla ia 
guztiak Suziri Jai Batzordearen barruan 
daude eta kanpotik giro super ona 
igartzen zen zen. Egia esanda, orain jai 
batzordearen barruan gaudela, horrela 
da, oso gustura gaude.

Zer ekarpen egingo diozue Laudioko 
jaiei?

Giro oso ona ekarriko dugu festetara 
eta laguntzeko gogo asko. Gure ahalegina 
galtzontzilo eta kulero lasterketa 
berpiztea izango da.

Zein da jaietako egunik onena? 
Zergatik?

Guretzako, Txupinazoa edo Baserritar 
Eguna dira onenak. Egunean zeharreko 
festa-egunak direlako, eta gehiago 
disfrutatzen ditugu.

 

Egitarauko zein ekintzarako zaudete 
gogotsu?

Egia esanda ekintza guztietan parte 
hartzeko gogotsu gaude, baina bereziki 
abuztuaren 16ko Konkisean lehiatzeko, 

eta guk antolatuko dugun ekintzarako, 
noski.

Zer ezin da falta Laudioko Jaietan? 
Kontzertuak eta guk asko disfrutatzen 
ditugun entzierroak.

Aurtengo jaietako atsedenaldi luzea 
zertarako aprobetxatuko duzue?

Arropa ondo garbitzeko eta jaietako 
gauzak ondo prestatzeko

Amurrioko jaietara hurbiltzeko 
asmorik duzue?

Ez dugu uste, Bilbora agian bai, baina 
Amurriora ez.

Zerk egiten ditu Laudioko jaiak 
berezi?

Kuadrillek (batez ere Suzirikoek) 
sortzen duten giroa.

MATRAKAK

Laudioko jaiak

27
10:00

10:00

10:00

11:00

12:00

13:00

15:00

17:00

Asteazkena
BERAKATZ EGUNA
Aldibereko xake 
partidak 
Laudio Xake Taldea eta 
Basalarrina
Aldai plazan
3x3 Hockey Txapelketa 
Ganbegi 6-2 taldea
Lamuza Parkea
Familia gunea
Buruhandi tailerra
Txosnagunean
Umeentzako pintxo 
hotzen lehiaketa 
5-16 urtekoentzat
Aldai plazan
Txupina, kalejira eta 
luntx herrikoia
Untzueta taldea
San Roke egoitzatik
Tutuka elektrotxarnga
Herriko Plazan
Herri bazkaria
Suziri Jai Batzordea
Aldai Plazan
XXVII. San Roke 
Hockey Txapelketa
Ganbegi 6-2 taldea
Gardeako kiroldegian

17:00

17:00

18:00

18:30

19:00

19:00

19:00

20:30

21:30

22:30

23:00

Erraldoi eta 
buruhandien 
ibilaldia
Herriko plazatik
Flan-xurga lehiaketa 
Hontzak kuadrilla
Aldai Plaza
Berakatz zopa 
Cosecha del 48
Aldai Plazan
Dantza plaza
Eingo taldearekin
Aldai plazan
Dantzaldia
KM Musik-K taldea
Herriko Plazan 
Mikra 
Berdinki Antzerki 
Konpainia
Lamuza Plazan
Kantukada
Txosna Batzordea
Aldai Plazatik
Sarrabete
Alberto Acero plazan
Made In Laudio
Suziri Jai Batzordea
Txosnagunean
Burrunba 
elektrotxaranga
Herrigunetik
Zumba
Txosnagunean

Abuztuak

Egitaraua

28
11:00-
14:00

11:00

13:00

13:00

14:30

16:00

18:00

Osteguna
KUADRILLEN EGUNA
Haurrentzako parkea
Zezen mekanikoak, surf 
taula...
Lamuza Parkean
Familia gunea
Kartoi egitura tailerra
Txosnagunean
Orkestra 
elektrotxaranga
Abarka jaurtiketa
Eztandak eta Basapiztiak 
kuadrillak
Aldai Plazan
Kuadrillen bazkaria
Suziri Jai Batzordea
Aldai Plaza
Laudio’s Got Talent
Ainubeak eta Lupuak 
kuadrillak
Aldai Plazan
Erraldoien 
kontzentrazioa
Laudioko erraldoiak
Herriko Plazatik

18:00

18:30

19:00

19:00

19:00

19:00

19:30

19:30

MHK (Muturreko 
herri-kirolak)
Zoroak Inkurtul Taldea
Zezen plaza
Laura Negro 
Portugalgo fado 
taldea
San roke 
probalekuan
Kale animazioa
Laudioko Gaiteroak
Dantzaldia
KM Musik-K taldea
Herriko Plaza
Primital Brothers
Alberto Acero plazan
Benditas 
El Mono habitado 
Konpainia
Herriko Plazan
Zaldi-probak: San 
Roke Saria
Lauzaldi Kirol Kluba
San Roke probalekua
Ginkana
Lamuza Parkea
Skapaie 
elektrotxaranga
Okerrak kuadrilla
Zezen Plazatik

20:00

21:00

22:00-
04:00

22:30

23:00

23:30

Placton 
Ilargi eta Gorka 
tabernak
Batzalarrin kalea
Les Testarudes
Alberto Acero plaza
Beldur Barik
Indarkeria matxistaren 
prebentziorako 
informazio-puntua
Batzalarrin kalea
Zezensuzkoa
Herriko Plazan
Soziedad Alkoholika 
Zumalakarregi 
etorbidean
Naxker, Bidean 
erromeria, DJ Aztarnak
Txosnagunean

Abuztuak

Egitaraua



81Aiaraldea Jaietan 2025

Laudioko jaiak



82Aiaraldea Jaietan 2025

29
09:00

11:00

11:00
11:00

11:00

11:00

Ostirala
BASERRITAR EGUNA
Tokiko ekoizleen eta 
artisauen azoka 
Zumalakarregi 
etorbidean
Buruhandi eta 
Zankoen ibiladia 
Aretako Buruhandiak
Herriko Plazan
Kalejira Joaldunekin
Haurrentzako 
herri-kirolak
Zumalakarregi 
etorbidean
Familia gunea 
Ikuskizuna
Txosnagunean
San Roke 2025 bolo 
jaurtiketa
Ruperto Urquijo 
Bolatoki Kluba
San Roke Bolatokian

12:00

12:00

12:00

13:00

13:00

13:00

13:30

14:30

15:00

Dantza erakustaldia
Itxarkundia Dantza 
Taldea
Aldai plazan
Entzierroa eta 
bigantxak
16 urtetik gorakoentzat
Musika animazioa 
trikiti doinuekin 
Igel-toka txapelketa
Basalarrina elkartea
Batzalarrin kalean
Broken Brothers Brass 
Band
Alberto Acero plazan
Hiri-kale artea
Laudioko Kulturzaleak
KulturLaben
Pintxo dastaketa
Zintzarriak kuadrilla
Elizako arkupea
Txahalaren herri 
bazkaria
Suziri Jai Batzordea
Aldai Plazan
Elektrotxaranga 
Herrigunetik

Abuztuak

Egitaraua

16:30

17:00

18:00

18:30

18:30

19:00

19:00

20:00

20:30

22:00-
04:00

22:30

23:00

23:30

Molto GP
lasterketa
Txindoki kuadrilla
Aldai Plazan
Erraldoi eta 
buruhandien 
ibilaldia
Herriko plazan
San Roke 2025 bolo 
jaurtiketa
Ruperto Urquijo 
Bolatoki Kluba
San Roke Bolatokian
Gynparta
Txinparta eta Aztarnak 
kuadrillak
Aldai Plazan
“Bixente Urkijo” 
Ardi txakur 
erakustaldia
Arate elkartea
Lamuza Parkean
Dantzaldia
KM Musik-K taldea
Herriko Plazan
Goroldiorik ez 
antzerki ibiltaria
Piszkifaktoria Ideien 
Laborategia
Lamuza Plazan
Elektrokela 
elektotxaranga eta 
bokata-jana
Itzelak kuadrilla
Aldai Plazatik
La Jodedera
Alberto Acero plazan
Beldur Barik
Indarkeria 
matxistaren 
prebentziorako 
informazio-puntua
Batzalarrin kalean
Zezensuzkoa
Herriko Plazan
Bulego
Zumalakarregi 
etorbidean
Barrrk, Lukiek eta DJ 
Ttittiburu
Txosnagunean

Palestinaren aldeko 
aldarria, jaietan ere 
presente

Udako opor eta jaietan Palestina 
gogoan izateko deia luzatu dute 
Aiaraldeko udalerri guztietako 

jai-batzordeek. Uda hasieran elkartu 
ziren jai-batzordeetako ordezkariak 
Laudioko Herriko plazan, palestinar 
banderak soinean, Israel gauzatzen ari 
den sarraskia salatzen jarraitzeko deia 
zabaltzeko.

Bide horretan, salaketa eremu 
bilakatu nahi dituzte eskualdeko auzo 

Palestinaren aldeko elkartasun ekimenak biderkatzeko konpromisoa hartu dute Aiara, Amurrio, 
Areta, Arrankudiaga, Artziniega, Laudio, Okondo, Orozko eta Urduñako jai-batzordeek desberdinek. 
Festa-giroan ere, Israelek Gazan aurrera daraman sarraskia ez ahazteko eskatu dute.

eta herrietako jai-esparruak. Laudio-
Palestina elkartasun taldearen deialdiari 
jarraituz, Palestinarekiko elkartasun 
ekimenak indartzeko konpromisoa 
agertu dute Aiara, Amurrio, Areta, 
Arrankudiaga, Artziniega, Laudio, 
Okondo, Orozko eta Urduñako hainbat 
eragilek. Uda sasoian era guztietako 
ekintzak antolatzen dituzten kirol-, 
kultura- zein gizarte-eragileei ere luzatu 
diete ekimenera batzeko deia.

Palestina gogoan izatea da 
proposamenaren erroa, eta horretarako 
pankarta eta palestinar banderen 
presentzia biderkatzea eskatu diete 
jai-batzordeei. “Palestinako bandera 
ikusaraztea, Israel Palestinan burutzen 
ari den sarraskia salatu eta gaitzesteko 
eta palestinar herriarekiko elkartasuna 
adierazteko tresna bilakatzeko 
deialdia da”, azaldu dute Laudio-
Palestina elkartasun taldeko kideek. Jai 

Erreportajea

eremuetatik harago, gonbita luzatu dute 
ekimenak oihartzuna izan dezan lantoki, 
merkataritza-gune eta herritarren 
balkoietan ere. 

Israeli boikota
Ekimenaren deitzaileek azpimarratu 

dute boikota dela Israel salatzeko 
tresnarik eraginkorrena. Hori dela eta, 
BDZ ekimena (Boikota, Desinbertsioa 
eta Zigorrak) “etxean zein jaietako 
txosnagunean” sustatzeko deia zabaldu 
dute. Jakitun dira boikota ez dela 
ariketa erraza, baina gutxienez horren 
gaineko eztabaida egitea eskatu diete 
jai-batzordeei. Badira, honezkero, bide 
horretan urratsak egiten hasi direnak 
ere; Laudioko Txosnagunea kasu, non 
Coca-Colari boikota egiteko alternatibak 
bilatzeko lanetan ari diren.

Amurrion ere presente izango dute 
Palestinar herriaren aurkako genozidioa. 
Hain zuzen ere, elkarretaratzea eta 
salaketa argazkia egingo dute, palestinar 
bandera erraldoi bat erabilita, abuztuaren 
9ko paella lehiaketan bertan. Laudio-
Palestina elkartasun taldeak eskua 
luzatu die Palestinaren aldeko ekimenak 
gauzatzeko laguntza behar duen eragile 
edo elkarte orori. Harremanetarako, 
taldearen sare sozialetara zein eskura 
jarri duten laudio.palestina@gmail.com 
helbide elektronikora mezua bidaltzea 
eskatu dute.

Palestinar 
banderen 
presentzia 
biderkatzea 
eskatu diete 
jai-batzordeei

Laudioko jaiak

30
10:00-
22:00

11:00

11:00-
14:30

11:00

11:00

12:00

12:00

12:00

13:00

13:00

13:00

14:00

16:30

16:30

17:00-
19:00

Larunbata
ODOLOSTE EGUNA
Frontenis Txapelketa
Herriaren Pilota 
Elkartea
Lamuza frontoian
Zankoen ibiladia 
Aretako Buruhandiak
Herriko Plazan
Txu-Txu trena 
Ezagutu Laudio!
Laudio BHIn
Familia gunea 
Ur-jolasak eta ohe 
elastikoa
Txosnagunean
Diana
Laudioko Gaiteroak
Entzierroa eta 
bigantxak
16 urtetik gorakoentzat
Kalejira
Ekin Joleak eta San 
Roke Musika Banda
Haurrentzako 
jarduerak
Sorgin Taberna
Zubiko Malekoian
Ruperto Urkijori 
omenaldia
Arloteak
Elizako arkupean
Eraitsi 
Goitibera konpainia
Lamuza Plazan
Musika emanaldia
Ezka eta Batzalarrin 
kaleetan
DJ saioa
Sorgin Taberna
Zubiko Malekoian
Ikuskizunak
Zubiko Malekoia
Pasabolo eta Bolo 
Arabar txapelketak
Lamuza Parkea
Txu-Txu trena 
Ezagutu Laudio!
Laudio BHI

17:00

17:00

17:00

18:30

19:00

19:00

19:00

Erraldoi eta 
buruhandien 
ibilaldia
Herriko plaza
VI. San Roke Nesken 
Futbol txapelketa
Altzarrate KE
Ellakuriko zelaian
Kontzertuak
Sorgin Taberna
Zubiko Malekoian
Animazioa
Laudioko Gaiteroak
Pank-Art sari 
banaketa
Intziriak kuadrilla
Aldai Plazan
Kale Gorrian 
Barsanti Antzerki 
konpainia
Lamuza Plazan
Odoloste jan 
tradizionala
Herriko Plaza

Abuztuak

Egitaraua

20:00

21:00

22:00-
04:00

23:00

00:00

01:00

01:00

Guateke 
elektronikoa
Sorgin Taberna
Zubiko Malekoian
Kaleko artistak
Herrian zehar
Beldur Barik
Indarkeria 
matxistaren 
prebentziorako 
informazio-puntua
Batzalarrin kalean
La Cuarta Calle 
Orkestra
Herriko Plazan
Zorojira
Aldai Plazatik
DJ Bad Sound Sister 
eta Xaukena Xauk
Txosnagunean
Kaltzontzilo eta 
kulero lasterketa
Matrakak kuadrilla
Batzalarrin kalean

31
11:00-
22:00

11:00

11:00-
14:30

11:00

11:00

12:00

12:45

13:00

13:00

14:00

17:00

17:00-
19:00

19:00

20:30

23:30

00:00

Igandea
KOFRADIA EGUNA
Frontenis Txapelketa
Herriaren Pilota 
Elkartea
Lamuza frontoian
Zankoen ibiladia 
Aretako Buruhandiak
Herriko Plazatik
Txu-Txu trena 
Ezagutu Laudio!
Laudio BHIn
Animazioa
Laudioko Gaiteroak
San Rokeren irudia 
ermitara itzultzeko 
prozesioa
Entzierroa eta 
bigantxak
16 urtetik gorakoentzat
San Roke Musika 
Banda
Aldai Plazan
Meraki
Manazas konpainia
Lamuza Plazan
Euskorleans
Kale animazioa
San Roke Kofradiaren 
bazkaria
Elizako arkupeetan
Erraldoi eta 
buruhandien ibilaldia
Herriko plazan
Txu-Txu trena 
Ezagutu Laudio!
Laudio BHIn
Kay Robot
Ameztu konpainia
Lamuza Plazan
Goxua’n Salsa 
Alberto Acero plazan
Roketxu maskotaren 
erreketa eta kalejira 
Ñorrala eta Zoroak 
kuadrillak
Herriko Plaza
Azken txupinazoa 

Abuztuak

Egitaraua

Latiorroko jaiek 
agurtuko dituzte 
udako gau luzeak

Uda sasoia agurtuko dute aurten 
Laudioko Latiorro auzoko jaiek. 
Aurten irailaren 19tik 21era 

ospatuko dituzte festak. Azken urteetako 
arrakastari eutsi nahi dio jai batzordeak, 
eta buru belarri ari dira lanean egitarauko 
azken kontuak lotzeko.

Halaber, Latiorroko jaiek ohiko 
eskema mantenduko dutela aurreratu 
dute batzordetik, eguneko eta gaueko 
ekintzak uztartuz. Irailaren 19an 
danbor burrunba hots artean emango 
diote ongietorria hiru eguneko jai-

giroari, bizilagunen danborradarekin. 
Auzokideen bazkariak, marmitako 
txapelketak, mus txapelketak edota 
euskal dantzen erakustaldiak ere ez diote 
huts egingo programazioari. Aurten, 
gainera, Kamaraka kalera lekualdatuko 
dute irailaren 20ko herri bazkaria, 
“eguraldi ona eginez gero lagun gehiago 
elkartzeko espazioa” eskaintzen duelako.

Musika eskaintza
Honezkero zehaztuta dagoena 

Latiorroko jaietako musika eskaintza da. 

Irailaren 19an BOTH eta No konforme 
taldeak igoko dira Pagolar kaleko 
oholtzara. Egun horretan bertan DJ Teso 
sortzaile laudioarra arduratuko da jai-
giroa ordu txikiak arte luzatzeaz.

Irailaren 20an, aldiz, eskualdeko 
herriak eszenatokiz eszenatoki bisitatzen 
dabilen Txapela Brava taldea arituko da 
Latiorro rantxera doinuekin alaitzeko 
asmoarekin. Haiekin batera Zirkiniz 
Bez eta DJ Masa laudioarra ere arituko 
dira udako azken gaua ahalik eta gehien 
luzatzeko lanetan.

Albistea

“Publikoarekin 
konektatzen gabiltza 
eta hori izugarria da!”
Uda bizia dute honakoa TXAPELA BRAVA taldeko kideek. Rantxera doinuak herriz herri 
zabaltzen dabiltza, proposamen berri eta arrakastatsu batekin. Aiaraldean ere hainbatetan igoko 
dira oholtza gainera.

Oso estilo desberdinetatik zatozten 
musikariak zarete. Nola egin duzue topo 
Txapela Brava bezalako proiektu batean?

Sabin Gauresti: Amurrioko San 
Anton azokan hasi zen guztia. Unai 
Etxebarriarekin egin nuen topo, bere 
aitarekin musika jotzen ari zela. 
Hizketaldian rantxerak zenbat gogoko 
genituen komentatu genion elkarri, baita 
horrelako talde bat gustura egingo genuela 
esan ere. Telefonoak trukatu, eta segituan 
hasi ginen taldea sortzeko lanetan. 

Musikari bila jarri ginen. Unaik 

Oskitz ezagutzen zuen ikastola garaitik, 
bera Cosmos orkestra ezagunean urte 
luzez aritutakoa da. Markel ere fitxatuta 
geneukan perkusionista gisa. Pablori 
ere luzatu genion taldera batzeko 
proposamena, berak ez du inoiz baxua 
jo, baina musikari ona da eta gitarrarekin 
trebea, eta animatu egin zen ere.

Zuen lehenengo aldia da honakoa 
rantxerak jotzen, edo aurretik ezagutzen 
zenuten erregistroa?

Markel Gonzalez: Euskal rantxeraren 

bat jo izan dut inoiz, Izargi erromeriarekin 
jotzen nuenean: “Marina Marina”, “Irkei 
bihotza”… Baina hau betse maila bat da!

Pablo Alonso: Ni musika munduan 
murgildu nintzenean Oasis, The Beatles, 
The Clash… ziren gure erreferenteak. 
Rock-and-rolla zen gure estiloa. 
Aurkikuntza izugarria izan da rantxerena, 
oso gustura nabil.

S.G.: Nik etxean rantxerak beti entzun 
izan ditut, baina sekula ez zitzaidan 
burutik pasa horiek jotzen amaituko 
nuenik.

Elkarrizketa

Apustu irmoa egin duzue Txapela 
Brava taldean. Uste duzue badagoela 
rantxerak boladan jartzeko aukerarik?

S.G.: Lekeitiotik gertu, Oletan, aritu 
ginen uda hasieran. Beldurrez gerturatu 
ginen. Kontzertua 23:30ean zen eta 
rantxera-zaleak, ohikoan, publiko nagusia 
izaten da eta beranduegi zen haientzako. 
Jende oso gaztearekin egin genuen 
topo publikoan. Jotzen hasi eta publiko 
gaztearen erantzuna izugarria izan zen, 
giro polita piztu genuen. Musika atsegina 
eta dibertigarria da, eta zuzenean 
gozatzeko aukera eskaintzen ari gara.

M.G.: Hori da gure helburua, jendeak 
ondo pasatzea. Eta bide batez, abesti 
zaharrak berreskuratzea: Anselma, 
Adelita…

Taldearen iruditegiari ere eman diozue 
garrantzia: Txapela, ikusi-entzunezkoak…

S.G.: Txapela euskaldunon nortasuna 
adierazten duen elementua dela uste dugu, 
eta bandaren elementu zentral gisa hartu 
dugu.

P.A.: Txapela Brava izenarekin, 
Mexikoko rantxera taldeek duten izen 
estiloari egin nahi genion erreferentzia.

Oskitz Gorrotxategi: Hasieran ideia 
desberdin asko izan genituen taula 
gainera igoko genuen estiloaren inguruan, 
eta oraindik ere kontuak definitzen eta 
probatzen gabiltza.

P.A.: Gure nahia da euskaldun-mariatxi 
nortasuna taularatzea.

O.G.: Izan ditugu hainbat burutazio; 
alkandora erdia laukiduna izatea eta beste 
erdia mexikanoa, adibidez. Baina presaka 
hasi ginen eta ez dugu astirik zian hori 
ondo zehazteko.

Zer dela eta presa horiek hasieran?
S.G.: Pentsa, otsaila hasieran ekin 

genion taldeari buruz hitz egiteari, eta 
lehenengo kontzertua apirilaren 30ean 
eman genuen, San Josen. Ez genuen 
itxaron nahi, ideia bageneukan eta hori 
taularatu nahi genuen, uda sasoia ondo 
aprobetxatu ahal izateko.

O.G.: Musikari gisa elkar ezagutzea izan 
da lehen erronka, oholtza gainean pieza 
guztiek ondo enkajatzen dutela ziurtatzea.

S.G.: “Castañazoa” hartu genuen San 
Joseko lehen kontzertu hartan (barreak). 

Gure lehenengo aldia zen batera oholtza 
gainean. Orain oso nabaria da hobekuntza, 
oso eroso gaude eszenatokian.

Zuzenekoez ari garela galdetu behar 
dizuet nondik datorren oholtza gaineko 
sofa hori.

M.G.: Txurdinagatik, 25 euroren truke 
(barreak).

S.G.: Niri okurritu zitzaidan ideia: sofa 
bat eszenatokira igo, ardo eta gazta pixka 
jarri eta publikoko norbaiti kontzertua 
hor goitik bizitzeko aukera eskaini. 
Orain kontzertu bakoitzean txapela 
pertsonalizatu bat ematen diogu sofan 
esertzen den pertsonari.

P.A.: Taldearen irudi bilakatu da sofa 
ere. Furgoneta gainean eramaten dugu 
toki batetik bestera eta jendeak segituan 
ezagutzen gaitu.

Kontzertu betetako uda bizia duzue 
honakoa.

S.G.: Esango nuke eskualdean Urduñan 
izan ezik gainerako herrietan jo behar 
dugula. Kontzertu ugari ditugu, tartean 
Bilboko Aste Nagusiko azken larunbatean. 
Guztira hogeita bi kontzertu eman behar 
ditugu uda amaitu aurretik. 

M.G.: Zoramena ari da izaten kontzertu 
horiek guztiak gure beste proiektu eta 
bizitza pertsonalekin uztartzea.

S.G.: Udako maratoia bukatzean 
egin beharko dugu balantzea, baina 22 
kontzertu lotuta izatea bada bide onetik 
goazenaren seinale.

Eta uda bukatuta, zer asmo ditu 
Txapela Bravak?

S.G.: Gure helburuak argiak dira: gu 
ez erretzea, musikak ez erretzea gu eta 
ondo pasatzea. Ilusioz beterik gaude 
proiektuarekin eta horrela jarraitu nahi 
dugu. Publikoarekin konektatzen gabiltza 
eta hori izugarria da, hunkitu egiten gara.

M.G.: Gure abesti propioak grabatzea 
polita litzateke, behin udako kontzertuekin 
amaitzerakoan.

O.G.: Neguak uste dut proiektuari 
lasaitasun handiagoz heltzeko aukera 
eskainiko digula. Orain helburua da gure 
burua ezagutaraztea eta jendeak gurekin 
ondo pasatzea. Izango dugu aurrerago 
gure kantuak ordenatzeko aukera.

P.A.: Nik primizia bat utzi nahiko nuke, 
eta gera dadila idatzita etorkizunerako: 
2026an gure lehen diskoa kaleratuko 
dugu.

Laudioko jaiak

Orozkoko jaiak hemen dira barriro, eta 
oraingoan, eguraldiari mezua botako 
diot: “aurten, etxean geratu zaitez!” 

Iazko euriteek baino indartsuago gatoz, umorez, 
indarrez eta gogoz gainezka. Gure sustraiak 
ahaztu gabe, gure herriaren izaera bizia 
ospatzeko garaia da: elkartasuna, herritartasuna 

eta alaitasuna. Herritar, bisitari eta txosnetako 
lagunei: hartu dantza pare bat, jan-trago batzuk 
eta barre sorta ederra bota. Jaiak bizitzeko, 
lagunartean baino hoberik ez dago, eta Orozkon 
horretan lehenak gara. Guztioi jai zoriontsuak 
opa nahi dotzuedaz bihotz-bihotzez. Gora Orozko, 
eta gora gure San Antolinak!

Aitor Iza 
Albizua
OROZKOKO ALKATEA

Tradizioz beteta, 
alaitasunez bustita!

Orozkoko
jaiak
Irailaren 1etik 7ra

Babestutako 
edukia

“Denok izan gaitezen 
Berbalagun!”

Elkarrizketa

OROZKOKO BERBALAGUN 
TALDEA arduratuko da 
aurtengo Sanantolin jaietako 
txupinazoa jaurtitzeaz. 
Udaletxeko balkoitik irakurriko 
duten pregoian euskararen 
erabileraren aldeko mezua 
helarazi nahi dute.

Euskara izango da protagonista 
aurtengo Orozkoko Sanantolin 
jaietako txupinazoan. Izan ere, 

herriko Berbalagun taldeari eskaini diote 
festetako lehen suziria pizteko ohorea. 
Urduritasuna ezin ezkutatuta jaso du 
aitortza taldeak, pregoia irakurtzeak eta 
txupinazoa jaurtitzeak suposatzen duen 
arduraz jakitun. Baina kezka guztien 
gainetik “ohorea eta poza” daudela 
azaldu diote Aiaraldea Komunikabideari. 
“Ohore handia da Berbalagun taldea 
pregoilari aukeratu izana”, nabarmendu 
dute taldeko kideek; bereziki, “euskarari 
daukan garrantzia eman zaiolako”.

Jaiak euskaraz
Aitortza jasota, pregoia osatzen 

ari da Orozkoko Berbalagun taldea. 
Oraindik testu definitiboa idatzita ez 
duten arren, oso argi dute udaletxeko 
balkoitik zabaldu nahi duten mezua zein 
izan go den: “Euskara bizirik dagoela, 
Berbalagun bitartez sarea zabaltzen 
ari garela. Euskara erabili nahi duenak 
hemen txoko bat daukala erabili ahal 
izateko giro erosoan”.

Azpimarra egingo dute aurtengo 
jaietan inoiz baino gehiago herritarrek 
euskara erabiliz gozatu dezaten. 
Berbalagun taldea osatzen duten 
pertsonek ere horrela ospatuko dituzte 
sanantolinak; “poztasunez eta euskaraz”. 

Gogotsu daude jaiei hasiera emateko. 
Izan ere, Orozkoko festak “herrikoiak, 

hurbilak eta jatorrak” direla aldarrikatu 
dute taldeko lagunek. Gauza guztien 
gainetik, inguruko herrietako jendea 
“eskuzabaltasunez” jasotzen duten jaiak 
direla adierazi dute.

Berbalagunak Orozkon
Asteartero-asteartero herriko 

taberna batean elkartzen da Orozkoko 
Berbalagun taldea, arratsaldea euskaraz 
mintzatzen igarotzeko asmoz. Saioak 
17.00etan hasi eta 19:00etara arte 
programatzen dituzten arren, askotan, 
oharkabean, gehiago luzatzen direla 
onartu dute, hizketaldi atseginaz ahalik 
eta gehien gozatzeko: “oso gustura 
egoten gara elkarrizketan”.

Orotariko gaiak lantzen dituzte, 
libreak oro har: “Egunerokotasuneko 
kontuak, kontu pertsonalak… euskara 
modu atsegin eta erraz batean erabiltzea 
da helburua; eta bertara gerturatzen 
garenon arteko elkarrizketa sustatzea”.

Herritar oro batu daiteke asteroko 
hizketaldira. Berbalagun taldean parte 
hartzeko nahikoa da udaletxeko Euskara 
Arloan izena ematearekin. Zuzenean 
taldera bertaratzeko aukera ere badu 
euskara praktikatu nahi duen orok.

Euskararen kale-erabilerak 
beheranzko joera duen unean iritsi da 
Orozkoko Berbalagun taldeak jasotako 
aitortza, horrelako ekimenak inoiz 
baino garrantzitsuagoak direla balioan 
jarriz. “Kalean, guk nahi genukeen baino 
euskara gutxiago erabiltzen da. Apur 
bet motel gabiz zentzun honetan eta 
bultzada bat emon nahi diogu euskarari 
plazara zabaldu daiten”, azaldu diote 

“Ohore handia 
da Berbalagun 
taldea pregoilari 
aukeratu izana”

Orozkoko jaiak

taldekideek Aiaraldea Komunikabideari. 
“Gehienok ezagutza badugu eta gure 
belaunaldi gazteagoei transmititu 
diegu. Erabilera hobetu behar dugu eta 
horretarako erabileraren garrantziaz 
ohartarazi behar diegu, gu hauen eredu 
garelarik”.

Funtsean denok Berbalagun izatea 
da aurtengo pregoilarien nahia: “Atera 
dezagun euskara plazara, gozatu 
dagigun euskaraz eta jarraitu dezagun 
euskaraz mintzatzen ere urtean zehar, 
bai Orozkon zein beste Euskal Herriko 
beste txokotan. Euskara gurea delako 
eta maite dugulako. Danok izan gaitezen 
Berbalagun!”

Irailak
1

12:00

17:00

19:00

19:05

19:15
20:00

20:30

22:30

2
10:00
11:00

11:00

11:30

12:00

18:30

20:30

23:00

Astelehena
TXUPINAZO EGUNA
Ezkerpaella
Zubiaur plazan
Erruleta erotikoa
udal aholkularizta 
sexologikoaren eskutik,
Zubiaur plazan,  
Txupinazoa, kanpai 
hotsa eta buruhandiak
Eskupilota eta gomazko 
paleta partiduak
Plazako frontoian, Olgetan 
elkartearen eskutik
Dultzaina
Sardinak
Supelaur Kultur 
Elkartearen eskutik
Ubixetaren dantzaldia
Zubiaur plazan
Beranduegi erromeria
Zubiaur plazan

Asteartea
SAN ANTOLIN
Kalejira Beti Jai
Mezea 
San Antolin ermitan, 
Andra Maria
Garrafa erakusketa eta 
lehiaketa 
Zubiaur plazan, Garrafa 
elkartearen eskutik
Eskupilota eta gomazko 
paleta partiduak
Olgetan elkartearen 
eskutik
Zekorrak zezen plazara 
ateratzea
Zezenzaleen taldearen 
eskutik
Zekorketa
Zezenzaleen taldearen 
eskutik
Eingo 
Zubiaur plazan
Nonbait erromeria
Zubiaur plazan

Egitaraua

3
11:00

17:30

18:00

21:00

4
12:00

15:00

17:00

17:00

19:00

20:30

23:00

Asteazkena
Garelako Athletic 
puzgarriak Zubiaur 
plazan, Peña Garelako 
Athleticen eskutik
Txiki irrintzi lehiaketa
Agate Deuna 
Abesbatzaren eskutik
Gora bihotzak 
familientzako ikuskizuna
Zubiaur plazan
Vizcaya Rap Battles

Osteguna
BERAKATZ EGUNA
Joko poteoa
Zubiaur plazatik, Ezker 
Paretaren eskutik
Herri bazkaria 
Eskolako patio estalian
Tiketak museoan salgai
Karroshow ibiltaria
Herriko gazteen eskutik
Erruleta erotikoa
Zubiaur plazan
Bigantxak
Zezen plazan, zezenzaleen 
taldearen eskutik 
Txapela Brava
Zubiaur plazan
Zutik erromeria
Zubiaur plazan

5
11:00

11:00

11:00

14:00

15:00

15:00

16:00

19:00

21:00

23:00

01:00

03:30

Ostirala
UMEEN EGUNA
Marrazki lehiaketa 
Zubiaur plazan
0-7 urtekoentzako jolas 
parkea
Zubiaur plazan eta 
frontoian
8 urtetik gorakoentzako 
jolas parkea
Igerilekuetan
Umeentzako bazkaria
Eskolan
0-7 urtekoentzako jolas 
parkea
Zubiaur plazan eta 
frontoian
8 urtetik gorakoentzako 
jolas parkea
Igerilekuetan
Tute eta briska 
txapelketak
Zubiaur Plazan, 
EAJ-PNVren eskutik
Mozorro desfilea 
Elizatik plazara
Los Tenampas
Zubiaur plazan
The Golden Covers
Zubiaur plazan
Dj Teso
Zubiaur plazan
Dj Morente
Zubiaur plazan

Orozkoko jaiak

Egitaraua

Irailak
6

10:00

10:00

13:00

17:00

17:00

18:30

22:00

22:30

00:30

02:00

Larunbata
Kaleko marrazki 
lehiaketa
Zubiaur plazan
Marmitako lehiaketa
Aterpean, EAJren eskutik
Bertso saioa
Zubiaur plazan, 
Supaztarrean kultur 
elkartearen eskutik
Kaleko marrazki 
lehiaketaren sari 
banaketa
Museoan
Futbol partidak
Atxulaur Kirol elkarteak 
antolatuta
Ezker Pareta finalak
frontoian
Irrintzi lehiaketa
Zubiaur plazan, Supelaur 
Kultur elkartearen eskutik
Arima Soul
Zubiaur plazan
Nafarroa 1512
Zubiaur plazan
DJ Blessive
Zubiaur plazan

Irailak
7

11:00

11:00

12:00

12:00

14:30

16:00

18:30

20:00

22:30

Igandea
JUBILATUEN EGUNA
Kalejira Beti jai 
fanfarrerarekin
Herrian zehar
Meza
San Antolin ermitan
Zekorrak zezen plazara 
ateratzea
Zezenzaleen elkartearen 
eskutik
Herri kirolak
Zubiaur plazan
Jubilatuen bazkaria
Eskolan
Mus txapelketa
Ezkerparetaren eskutik
Zekorketa
Zezen plazan
Iñaki Basabe
Zubiaur plazan
Jaien amaiera
Zubiaur plazan

Orozkoko jaiak

14
17:00
18:00

21:00
22:00

15
12:00
12:30
12:30
13:00
16:30
17:00

20:00
21:00
21:00

 16

11:00
12:00
13:00 
15:00
16:30
18:00
19:00
20:00

21:30

Osteguna
Txupinazoa
Mus eta briska 
txapelketa
Txorizoa doan
Beranduegi 
erromeria

Ostirala
ANDRA MARI
Meza nagusia
Trikipoteoa
Paella Txapelketa
Herri kirolak
Bingoa
Mozorro festa
Ez da lehiaketa 
izango. Gaia: 
“Hollywood”
EinGO Dantza Plaza
Saiheskia doan
DJ Gor

Larunbata
SAN ROKE (UMEEN 
EGUNA)
Puzgarriak
Meza nagusia
Triki-poteoa
Herri Bazkaria
Bingo musikatua
Bits-jaia
Txokolate-jana
Haurrentzako disko 
dantza
Zozketa eta jaien 
bukaera

20
19:30

20:30
22:00

21 
10:30

10:30
12:00

13:15
13:30

13:35

17:15

17:45
18:15
18:30
19:00

Larunbata
Sagardo dastatzea
Sagardotegiko pintxo 
tipikoekin. Tiketak 4 
eurotan salgai Donde 
Segundo-n eta 
Generali Seguros-en
Afari popularra
DJ Arriaga

Igandea
Jaiaren hasiera
Trikitiarekin
Puzgarriak
Meza nagusia
Goikiriko hilen alde
Boleto errifa
Tortilla eta paellen 
aurkezpena
Euskal dantzak
Untzueta taldearekin
Herri kirolak
adin guztientzat
Txokolate-jana
Irrintzi txapelketa
Gauargi erromeria
Dantza txapelketa

Egitarauak

IBARRA
Abuztuak

GOIKIRI
Irailak

25
19:00

26
17:30

18:30

21:00

27
14:30

17:30

19:00

28
11:00

12:00

13:30

29
12:00

Osteguna
Lehen suziriaren 
jaurtiketa eta kanpai 
hotsa

Ostirala
Kalakan egurrezko 
jokoak eta graffiti 
tailerra
Kiki, Koko eta Moko
Umeentzako pailazo 
ikuskizuna. Ondoren, 
txokolate-jana 
Swamp Stringband 
eta Barrrk
eta sardina-jana 

Larunbata
Herri bazkaria
ondoren bingoa
XXVIII. Mus Azkar 
Txapelketa
Lorratz erromeria
ondoren musika 
DJKren eskutik

Igandea
MIKEL DEUNA
XVIII. Paella 
txapelketa
Mikel Deunaren 
omenezko meza 
santua
ostean euskal 
dantzak Ubixeta 
taldearen eskutik
Paellen aurkezpena 
eta sari banaketa
Bazkalostean bingoa 
eta aulkien jokoa

Astelehena
Mikel Deunaren 
ohorezko meza 
santua
ondoren zozketaren 
zenbakia aterako da

Orozkoko jaiak

BERAZA
Irailak

Artziniegako jaiak gureak bezala sentitzen 
ditugunok argi daukagu urteko unerik 
onenean datozela. Udako oporrei agur 

esan eta iraileko aldapa hain aldapatsua egiten 
den une horretan hain zuzen ere. Uda sasoia 
zertxobait luzatzeko unean datoz Artziniegako 
jaiak; dibertsioa, lagun onak, laguntasun berriak, 
muxuak… gehiago iraunarazi nahi ditugun unean. 
Despedida luzatzeko lagungarri dira Artziniegako 
jaiak. Bederatzi eguneko agurra. Askoz gehiago 
ortzi-mugan dugun Antzinako Azoka kontuan 
harturik; jaietako hirugarren asteburua bailitzan 
gozatzen dugun eguna. Udarik luzeena.

Hori dela eta merezi duten ongi etorria ematen 
diegu gure jaiei. Horregatik gozatzen ditugu 
azkenak balira bezala. Denon artean egiten 
ditugulako. Jai herrikoiak direlako. Jai Batzorde 
berri eta gazte baten eskutik datoz 2025eko jaiak, 
arrakastaren bermearekin. Ondo pasatzeko jaiak, 
disfrutatzeko, errespetuz egiteko, errespetatzeko 
eta errespetatuak izateko. Denontzako jaiak, 
edonor zarela ere, daukazun adina duzula, zatozen 
lekutik zatozela hauk ere zure jaiak dira. Euskal 
jaiak. Berdintasunezko jaiak. Herri palestinarra 
bere sufrimenduan ahazten ez duten jaiak. Jai 
irekiak. Urteko unerik onenean iristen diren jaiak. 

Joseba 
Vivanco Retes
ARTZINIEGAKO ALKATEA

Artziniega, azken itzulia,
korrikalariok!

Artziniegako
jaiak
Irailaren 5etik 14ra 

Babestutako 
edukia

Indartuta dator Artziniegako 
Jai Batzordea. UNAI 
CARRETERO eta ALBA SAN 
VICENTE batzordeko kideak 
ziur dira haize fresko horrek 
isla zuzena izango duela 
aurtengo festetan sortuko 
den giroan. Egindako lanketaz 
mintzatu dira Aiaraldea 
Komunikabidearekin.

Zer da aurtengo Artziniegako jaieta-
rako prestatu duzuena?

Unai Carretero: Aspektu orokorrean 
urteroko bidetik jarraitu dugu aurten 
ere: Bonbona lasterketa, kronoeskalada, 
play-back lehiaketa… Kontzertuak anto-
latu ditugu jaietako ostiral eta larunba-
tetarako. Bi erromeria datoz: Oxabi eta 
Zutik. Hoffe dator gurera ere, jaietako 
bigarren larunbatean. Horrez gain Aia-
raldeko Dardara Sound Sistem edota Al-
dakan taldeak arituko dira ere.

Alba San Vicente: Hombres G taldea-
ren tributo banda bat ekarriko dugu bai-
ta. Artziniegako Inbigu tokiko taldeak 
girotuko du marmitako eta tortilla txa-
pelketaren eguna. DJak egongo dira ere 
egunero. Aurten emakumeen presentzia 
indartu nahi izan dugu, bai oholtza gai-
nean, baita jaietako beste ekintzetan 
ere.

Jai Batzordea indartu egin duzue 
aurten.

U.C.: Esango nuke hori dela aurtengo 
titular nagusia: Behingoagatik oso talde 
polita osatu dugu Jai Batzordearen buel-
tan aurtengo festak antolatzeko. Kuadri-
lla guztietako, edo ia guztietako, 20 eta 
30 urte arteko pertsona bana dago tal-
dean gutxienez. Duela urteak ez zegoela 
hain talde handi eta potenterik jaien an-
tolakuntzaren atzean.

“Akaso ez dira jairik onenak 
izango, baina gureak dira”

Elkarrizketa

A.S.V.: Aurreko edizioetan hiruzpalau 
lagunek hartu izan dute jaien antola-
kuntzaren ardura. Aurten kolaborazio 
izugarria egon da kuadrilla guztien ar-
tean.

Nola antolatu zarete ikasturtean 
programazioa osatu eta jaiak presta-
tzeko?

A.S.V.: Urtarrilean ekin genion bil-
tzeari. Hasieran asteroko bilerak egiten 
genituen programazioa definitu arte. 
Aurten, gainera, aurrekontu handiagoa 
jasotzeko aukera izan dugu, eta, horri 
esker, gauza gehiago eta hobeak antola-
tzeko tartea izan dugu.

U.C.: Behin programazioa lotuta, 
jaietako eginbeharrak antolatzea izan 
da hurrengo lana. Aipatu bezala bai 
kuadrillek baita herriko elkarteek ere 
prestutasun handia erakutsi dute jaietan 
ekarpena egiteko, eta horrek asko erraz-
tu ditu gauzak.

Uste duzue Jai Batzordeko haize 
fresko horrek guztiak isla izango du 
jaietako egunetan?

A.S.V.: Harrera oso ona izan du Jai 
Batzordearen indartzeak herrian. Uste 
dut inoizko inbolukrazio eta elkarlan 
handiena dagoela aurten, eta horrek az-
kenean eragin zuzena izango du jaietan. 
Bereziki kontzertuetan igarriko da aur-
pegi berriketa hori. Azken urteekin al-
deratuta berritasun ugari datoz herrira, 
ospe handiagoko musika-taldeak. Herri-
tarrak ilusioz beterik ikusten ditugu.

U.C.: Jai Batzordea handiagoan ahots 
gehiagok dute kabida, eta horri esker 
programazioa ere anitzagoa da.

Zer inplikazio du Jai Batzordeko 
kide izateak?

A.S.V.: Azken asteetako bileretan or-
dutegi guztien planifikazioa ari gara 
egiten. Esaterako, musika talde bat da-
torrenean eta soinu-froga egin behar 
duenean batzordeko norbait egon behar 
du eurekin. Ez hori bakarrik, beste ha-
mika lan daude egiteko jaietan: odolos-
teen bila joan, txosna kudeatu… Ardura 
horiek guztiak banatzen gabiltza orain. 
Zorionez, hainbeste kide egonda, erra-
zagoa da lanak banatzea.

Artziniegako jaiak

Zer dute berezia Artziniegako Jaiek?
A.S.V.: Kuadrillak dira jaietako ekin-

tza gehienen atzean dauden eragileak, 
eta horrek parte-hartzea asko bultzatzen 
du. Niretzat Arteko landan egiten den 
bazkaria eta “bajada” dira ekintza bere-
zienak. Herri guztia elkartzen da bertan, 
eta oso berezia izaten da.

U.C.: Gure jaiak dira finean. Akaso ez 
dira jairik onenak izango, baina gureak 
dira, eta horregatik ditugu gustukoen. 
Adinean gora egin ahala, geroz eta bizi-
tza gehiago egiten dugu herritik kanpo, 
Artziniegako jaiek berriz ere gure artean 
elkartzeko aukera eskaintzen digute.

“Jai Batzorde 
handiagoan 
ahots gehiagok 
dute kabida, 
eta horri esker 
programazioa ere 
anitzagoa da”

Egitaraua

Irailak
05

19:30

19:30 
21:00
21:30

23:30
01:00 
02:00

06
12:00
14:30
17:00
17:00
19:00
22:00
00:30
03:00

07
12:30
13:30
18:00

19:30

19:30

08
11:30
14:30
17:00
19:00
20:00

09
14:30
16:00
17:00

10
16:00
18:00

Ostirala
Elektrokutados 
elektrotxaranga
Zurrakapotea
Txupinazoa
Elektrokutados 
elektrotxaranga
Zutik erromeria
Kulero lasterketa
DJ Sorginen Iraultza

Larunbata
Pintxo txapelketa
Bazkari herrikoia
Bola Txapelketa
Igel-toka Txapelketa
Bonbona Lasterketa
Play-back Txapelketa
DJ Remember
Dardara Soinu Sistema

Igandea
Eskupilota partidak
Tabernaz taberna
Kronoeskalada iturritik 
iturrira
Etxebarria Aita-seme 
trikitilariak
Berakatz zopa dastatzea

Astelehena
HAURREN EGUNA
Puzgarriak
Haurren bazkaria
Ikuskizuna
Haurren Artzikirol finala
Txokolate jana

Asteartea
NAGUSI EGUNA
Adinekoen bazkaria
Bingoa
Dantzaldia

Asteazkena
Mus txapelketa
Multiabentura

11
10:00
13:00
15:00
17:00
22:00

12
17:30
19:00
21:00
23:30

00:30
02:30

Osteguna
GAZTE EGUNA
Mendi martxa
Kalejira
Gazte bazkaria
Joko herrikoiak
DJ Vithy

Ostirala
Frontenis finala
Artzikirol finala
Kuadrillen afaria
Aldakan
Vital Fundazioak 
antolatuta
Hofe
DJ Aura & Iraia

13
14:00

16:00

18:30

20:30
22:00

23:00

01:00
02:00

14
10:00

12:00

17:00

20:00

21:00

22:30

Larunbata
Bazkaria
Arteko landan
Kutxen jolasa
Arteko landan
Kuadrillen bajada
Arteko landatik jaisten
Ikuskizuna
Pilota Txapelketa
Toñin Luengas 
frontoian
Hombres G taldearen 
tributu banda
Kuadrillen jolasak
Oxabi erromeria

Igandea
Tortilla eta 
Marmitako 
Txapelketa
Inbigu taldearen 
kontzertua
Herri kirol 
erakustaldia
Dantzaldia 
Otegirekin
eta odoloste jana
Interkuadrillas
Sari banaketa
Jaien amaiera traka

Artziniegako jaiak

Erdi arora itzuliko da 
Artziniega irailaren 20an

Irailaren 20an egingo dute 
Artziniegako Antzinako Azokaren 
XXVI. edizioa. Oraindik ez dute 

egitaraua guztiz itxita, baina gauza ugari 
lotu dituzte dagoeneko. Kale animazioa, 
magia ikuskizuna, errementaritza 
erakustaldia, juglareak, haurrentzako 
jolasak edota artisauen azoka egongo 
dira, besteak beste. 

Baina azokaren osagai nagusia “bi-
zilagunen zein bisitarien “ konplizitatea 
izango da, antolatzaileek nabarmendu 
dutenez. “Erronka handia da pertsonak 
animatzea garai horretan girotuta jantzi 
daitezen, antzinako azokako esperien-
tzia erabat murgilgarria izan dadin”, 
azaldu dute. Gauzak hala, pertsona guz-
tiak animatu nahi izan dituzte Erdi Aro-

Artziniegako Antzinako Azokaren XXVI. edizioa egingo dute aurten eta bizilagun zein bisitarien 
“konplizitatea” eskatu dute esperientzia “ahalik eta murgilgarriena” izan dadin. 

ko giroaren parte izatera, “okasiorako 
jantziz”. Izan ere, hori gabe azokak “ez 
du zentzurik izango” eta “beste azoka 
bat” baino ez da izango. 

Bizilagunen artean
1998. urtean egin zen azokaren 

lehen edizioa, Artziniega Museoren es-
kutik. Ordutik hona gorabehera ugari 
bizi zian ditu ekimenak, antolatzearen 
ardura esku batzuetatik besteetara pasa 
delako. Museoak antolatu zituen lehen 
hiru edizioak. Artziniega Museoak anto-
latu zuen lehenbiziko hiru urteetan. On-
doren, Bolaretxe kuadrillak hartu zuen 
ardura, Udala eta ostalari talde bat ere 
aritu izan dira antolaketa lanetan, garai 
ezberdinetan. 

2022an hausnarketa prozesua abia-
tu zuen tokiko erakundeak, ekimenaren 
ereduaren inguruan hausnartzeko, eta 
modu horretan adostu zuten antolaketa 
eredu berria. 

Gaur egun bizilagun talde bat aritzen 
da azoka prestatzen. Zehaztu dutenez, 
astero biltzen dira zenbait hilabetetan 
zehar, “azokako postuak bilatu, aukera-
tu, koordinatu eta kokatzeko”. Estandar-
teak, zakuzko oihalak eta lasto-zamak 
ere prestatzen dituzte, Alde Zaharreko 
hiru kaleak girotzeko. Bukatzeko, hain-
bat zerbitzu azpikontratatzen dituzte, 
ikuskizunak, Babes Zibila edo garbiketa 
kasu. “Gure gaitasun eta aukeren arabe-
ra banatzen ditugu egitekoak”, azaldu 
dute. 

Albistea

Aiaraldea Komunikabidearen 15 urteko ibilbidea ezin da ulertu eskualdeko jaiak gabe. Festen 
jarraipena izan da euskara hutsezko proiektu honen ardatzetako bat, ospakizun hauek 
eskualdeko komunitatearen egituraketan duten garrantziaz jakitun.

Horren isla argi ikusi daiteke Aiaraldea.eus webgunearen datuetan. Udako oporraldia dela eta, 
hedabide askok beherakada izaten dute bisitetan hilabete hauetan, baina gurean ohikoa bilakatu 
da abuztu garaian goraldia egotea, eta hori, dudarik gabe, jaien jarraipenari esker izaten da.

Nahiko ABC dirudi jaien jarraipena, baina badu bere mamia. Gu bezala, eskualdeko jaiak ere 
aldatuz joan dira urte hauetan zehar, bidean mugarri ugari utzita. Hauek dira gureak.

Aiaraldea Jaietan aldizkaria
Eskualdeko udako jai guztien 

egitarauak aldizkari bakar batean biltzea, 
euskaratik eta euskaraz. Premisa sinple 
(baina, era berean, inoiz egin gabeko) 
horrekin sortu genuen esku artean duzun 
Aiaraldea Jaietan aldizkaria 2014an, 
eta ordutik hona urtero errepikatu dugu 

formula berdina, oso arrakastatsua 
bilakatu baita, ez baitago gauza bera 
eskaintzen duen beste aldizkaririk.

Reber ahatea
Batzuk gazteegiak izango zarete, 

baina beste batzuk oraindik izango 
duzue gogoan Arturo Perez Reverte 

idazle txit gorenak El Semanal astekariko 
bere zutabea Orozkoko ahate batekin 
gertatutako pasadizo bati dedikatu 
zionekoa, El pato maketo izenburua 
jarrita.   

Gertakizun horretan inspiratuta 
sortu genuen Reber Ahatea, 2015 eta 
2016ko udetan jaietako erreportari 

Aiaraldeak
15 urte jaietan

xaxatzailearen papera bete zuen panpina, 
TrucaRec elkarteko kideek sortutakoa. Orain 
Faktoriako bulegoetan dago, aje luze batetik 
errekuperatzen.  

Pregoilariak izan ginenekoa
2017ko uda ez zen edonolakoa izan 

guretzat. Izan ere, Aiaraldea Komunikabideari 
egokitu zitzaion Laudioko jaietako pregoilari 
izatea. Jatorri eta adin ezberdinetako sei 
emakume arduratu ziren testua irakurtzeaz. 
Euskara ez ezik, arabiarra, galegoa eta 
gaztelania ere baliatu zituzten, mezu argi bat 
zabaltzeko: “Hizkuntza guztiak direla gureak 
gure hizkuntza gurea bada”.

Milaka argazki herri bazkarietan
“Argazki bat?”. Utzi egiten zaudena tarte 

batez, elkartu besoak lagunekin, kamarara 
irribarrea bota eta klik! Milaka argazki egin 
ditugu formula hori baliatuta jaietako herri 
bazkari eta bestelako ekintzetan eta hori da, 
dudarik gabe, Aiaraldea Komunikabideak 
jaien testuinguruan ekoizten duen eduki mota 
arrakastatsuena, bisita datuek argi uzten 
dutenez.

Ikus-entzunezkoak ardatz
Ikus-entzunezkoak izan dira Aiaraldea 

Komunikabidearen ardatz nagusietako bat 
15 urte hauetan zehar, eta are gehiago jaien 
testuinguruan. Argazki galeria eta bideoak 
izan dira eskualdeko ospakizunen berri 
emateko baliatu ditugun lanabes nagusienak. 
Gainera, pandemiaren osteko garaietan 
zuzenekoak gehitu ditugu ekuaziora, emisio 
bereziak eskainiz eskualdeko jai nagusietako 
txupinazoetan.

     urteurrena

